
 …uguda Ipfi Ḽawe ḽa vhuḓi.

Ndo dzhena ngomu, a si kale, nahone ndo vha ndo
fara Bivhili mbili. Huno nda fara nyambedzano ṱhukhu na
mufumakadzi murahu afha, nahone nda mu vhudza arali ndo
rera ngadzo dzoṱhe, ndo vha ndo fanela u vha na ḽiṅwalwa ḽa
vhuḓi. Fhedzi iyi ndi ṱhaluso ya Tshigerika, ngauralo hu tou vha
na zwithu zwine nda khou ṱoḓa u vhala kha hezwi, madekwana
a ṋamusi. Ndi—ndi…Ndi ipfi ḽa u itela ṱhalutshedzo ya ipfi, u
bva kha Tshigerika tsha vhukuma, u ḓa kha Tshiisimane. Huno
yo vha ya thuso nnzhi kha nṋe ndi tshi khou ḓi bvela phanḓa.
Nahone ndi khou ṱoḓa u tou vhala zwiṅwe zwithu khayo, ngauri
zwino ri khou guda nga heyi Bugu ya Vhahevheru, nahone zwino
ri khou dzhena khamaambiwa o dzikaho a vhukuma.
219 Huno ndo vhudza Mukomana Neville, miniti i si gathi yo
fhiraho, “Ri khou swika kha tshipiḓa tshine vhathu vha kweta
ṱhoho dzavho nahone vha ri, ‘Izwo a thi zwi tendi.’” Ni a vhona?
Ndi zwine ra khou dzhena khazwo. Ndi henefho hune ra zwi
takalela hone.
220 Muṅwe mushumeli o amba na nṋe, o ri, “Zwo luga, ndi a
kholwa hu ḓo vha na u kweta ṱhoho hunzhi.”
221 Nda ri, “Ndi zwone zwine ra khou ṱoḓa u ita.”Ni a vhona?
222 Bivhili i kona u vha na ṱhalutshedzo nthihi fhedzi. I nga si
vhe na ṱhaluso mbili. Huno arali tshipiḓa tshiṅwe tsha Bivhili
tshi tshi amba zwiṅwe zwithu, nahone tshiṅwe tshipiḓa tsha
Bivhili tsha amba zwiṅwe zwithu-vho, zwenezwo hu na tshiṅwe
tshithu tsho khakheyaho. Ni a vhona? Tshi tea u amba zwone, u
swikela. Fhedzi, elelwani, kha u guda Bivhili, “Zwo dzumbiwa
kha maṱo a vhaṱali na vha nḓivho, nahone zwa dzumbululelwa
vhushie,” ngauri ndi Bugu ya tshimuya.
223 Huno A si bugu ya vhukovhela. Ndi Bugu ya vhubvaḓuvha.
Nahone hu tou vha na tshithu tshithihi tshine tshi nga I
ṱalutshedza, nahone tshenetsho ndi MuyaMukhethwa. Ndi a zwi
ḓivha uri muṅwe na muṅwe washu u ṱoḓa u ralo, u ri, “Muya
Mukhethwa u khou ri vhudza zwine ra tenda Khazwo.” Zwo
luga, zwino, arali Luṅwalo luṅwe na luṅwe lwo tevhekana u
fana, zwenezwo uyo ndiMuyaMukhethwa. Arali lu sa tevhekani,
nahone lu na gake hafha, na gake hafha, zwenezwo hu na tshithu
tsho khakheyaho nga kutendele kwashu. Huno, oo, Ndi Bugu i
akhamadzaho.

224 Zwino, ndi khou ṱoḓa ni tshi ita hezwimusi ri tshi khou guda.
Zwino, ri khou tea u ṱavhanya u ṱuwa nga matsheloni u itela
Wyoming, Murena a tshi funa. Ri rabeleleni.

Huno heyi vhege i tevhelaho, Mukomana Granham Snelling,
hafha…U hone. Ndo mu pfa, miniti i si gathi yo fhiraho, a
khou ṋeya nḓivhadzo yawe. Huno hetshi tshivhidzo tshi kha
u shumisana ho fhelelaho na mvuseledzo yawe. Nahone ri
khou rabela Mudzimu, uri a mu fhe i fhirisaho, nga vhuḓalo,
mvuseledzo khulu. Mukomana Graham o fara mbuseledzo ya
Mukomana…nṱha hafha Charlestown,Mukomana Junior Cash,
nahone hawanala vhashandukwa vha ḓana, ndi a tenda. [Muṅwe
muthu u ri, “Fumalo-iṋa.”—Mudz.] Vhashandukwa vha fumalo-
iṋa. Ngauralo, kha izwo, ri ṋeya Mudzimu thendo. Nahone ri
fulufhela uri i ḓo vha na maḓana maṱanu na fumalo-iṋa nṱha
hafha, hafha fhethu.
225 Mukomana Graham o ṱangana na nṋe ṋamusi, nahone a ri,
“Zwino, Mukomana Bill, ndi na vhuṱanzi uri u ya pfesesa uri
a tho ngo ḓa fhano u thoma muṅwe mushumo u hanedzanaho
na theberenakeḽe, ngauri ndi tshipiḓa tsha theberanekeḽe.” U
tou vha fhano u…U pfa mbiluni yawe uri u khou ṱoḓa u
fara mvuseledzo, nahone Murena u khou mu ranga phanḓa uri
a zwi ite. Huno—huno o ramba vhashandukwa, nahone u na
tshivhidzo, tsha u vha panga khatsho, “Khetshi tshivhidzo tsha
hayani, arali na dzhena ngomu, ni shandukiswe.”
226 Huno ndi mushumo washu, sa Vhakriste, wa u mu tikedza
nga zwoṱhe zwine ra kona. Nahone Murena vha fhaṱutshedze
Mukomana Graham. Huno no ralo, muṅwe na muṅwe wa
vhoinwi, u rambiwa kha muṱangano wa Mukomana Graham
nṱha hafha, nga thendelo yo fhelelaho ya tshino tshivhidzo, nga
u dzhenelela ho fhelelaho kha umu thusa nga nḓila iṅwe na iṅwe
ine ri nga kona, u itela mimuya yo xelaho na u itela Muvhuso wa
Mudzimu.
227 Murena a ni fhaṱutshedze, Mukomana Graham, a u ṋeye
miṱangano mihulu. Ha ḓivhi uri u khou ya u vala lini. U kha
ḓi tou bva u thoma. Huno zwo ralo, Mukomana Graham o vha
nazwo u tou fana na nṋe, nṱha na fhasi hunzhi. Vhutshilo vhu
tshimbila nga yeneyo nḓila. Vhu ita uri ni livhuwe u gonya
hunzhi nga murahu ha musi no fhira kha u tsa hunzhi. Arali
muthu a wa nahone a dzula henefho, ndi goswi. Ndi na fulufhelo
musi muthu a tshi ḓo vuwa na u lingedza hafhu. Ndi zwone. Ndi
a kholwa ni a kona u ṱalutshedza zwine nda amba. Zwino, ni so
ngo zwi hangwa, iyi vhege i ḓa ho.
228 Zwino, kha Bugu ya Vhahevheru, madekwana a ṋamusi a ri
nga sedzi mvulatswinga.
229 Zwino, Swondaha i tevhelaho, Murena a tshi funa,
Mukomana Neville u ḓo ḓivhadza. Mukomana Cox hafha,
kana vhaṅwe vhavho, vha ḓo mu ḓivhisa, arali ra dzhena nga

tshifhinga u itela muṱangano wa Swondaha i tevhelaho. U ḓo
zwi ḓivhadza kha radio. Huno ri khou…Noṱhe ni ḓo thetshelesa
kha radio yawe zwino, na—na—na ramba vhadzulatsini vhaṋu
vhoṱhe uri vha thetshelese. Ndi a wana dakalo ḽa u thetshelesa
kha u rera havho na u imba, tshigwada tsha vhathu vhaṋa tsha
Neville. A thi khou amba izwo ngauri o dzula hafha. Arali ndo
amba izwo, huno ndi zwi amba zwi sa bvi mbiluni yanga, ndi ḓo
vha ndi mudziatshimbevha. Ndi zwone. Ndi ḓo tea u shanduka.
Fhedzi ndi khou zwi amba zwi zwavhukuma. Nahone ndi nga
ṋamba nda mu fha maluvha zwino u fhira u mu fha mikhavhiso
ya maluvha o no lovha.
230 Tshiṅwe tshifhinga ndo vha ndi tshi khou bva nga muṋango
afho, huno muṅwe mufumakadzi a dzhena ngomu, huno a ri,
“MukomanaBranham, oo, ndo ḓiphina hani nga uḽamulaedza!”
231 Nda ri, “Ndi a livhuwa.” Zwi nnyita uri ndi pfe ndiwa vhuḓi.
232 Muṅwe muthu a dzhena-vho, a ri, “Mukomana Branham,
ndo ḓiphina nga hoyo mulaedza.”
233 Nda ri, “Ndi a livhuwa.”
234 Ho vha hu na mureri muṱuku henefho, u bva nṱha hafha kha
tshipiḓa tsha devhula ha shango, kha muvhuso, a ri, “Mudzimu
kha rendiwe, a thi ṱoḓi vhathu vha tshi nkhulisa nga u ralo.”
235 Nda ri, “Ndi a ralo.” Huno nda ri, “Hu tou vha na phambano
nthihi vhukati ha nṋe na iwe. Ndi khou amba khazwo.” Ndi
zwone. Roṱhe ri a takalela u pfamaipfi a vhuḓi a tshi ambiwa kha
riṋe. Huno ndi—ndi elekanya uri ndi zwa vhuḓi u amba maipfi
a vhuḓi ngazwo. Nahone arali ni tshi khou ṱoḓa muṅwe muthu
a tshi amba maipfi a vhuḓi nga inwi, ambani maipfi a vhuḓi
nga muṅwe muthu. Zwi itwa nga u ralo, zwenezwo ni ḓo dzulela
u amba zwithu zwa vhuḓi nga maanḓa zwine ni nga kona nga
muṅwe namuṅwe.Huno hezwo zwi ita uri vhili ḽi mone khwiṋe.
236 Zwino, kha hezwi, Swondaha i tevhelaho, Murena a tshi
funa, nga nḓivho yanga, ri na zwo raloho, ri khou isa phanḓa
na u dzhena kha zwo dzivhafhalaho na zwo dzivhafhalaho kha
hezwi zwiphiri zwihulu zwa Mudzimu. Ri khou ya u dzhena kha
Meḽikesedeke: O vha a Nnyi, hune A bva hone, he A ya hone, zwe
zwa itea Khae, na zwoṱhemalugana naMeḽikesedeke.
237 Huno zwino, vhusiku ho fhiraho ha Ḽavhuraru, Mukomana
Neville o dzhena kha ndima ya u fhedza ya Vhukhethwa vhuhulu
na vhutshifhe ha Murena Yesu washu, he ha thoma ngei u
rangani, “Mudzimu, nga zwifhinga zwinzhi na zwikhathi zwo
fhambanaho o amba na vhokhotsi nga vhaporofita, kha ḽino
ḓuvha ḽa u fhedza o amba na riṋe nga kha Murwa Wawe,
Kristo Yesu.”
238 Zwenezwo a isa phanḓa, huno a thoma u amba na u
sumbedza uri O vha a nnyi, a tshi tsa Nae kha ndima ya vhu5,
magumoni a ndima ya vhu5.

239 Zwenezwo a thoma kha ndima ya vhu6, ri nazwo hezwi kha
ngudo yashu ano matsheloni.

Zwenezwo-ha ri tshi ralo u ṱutshela milayo na pfunzo
ya Kristo, kha ri ye kha u khunyelela;…

240 Ndi vhangana vho ḓiphinaho ngamulaedzawa u khunyelela?
[Tshivhidzo tshi ri, “Amen.”—Mudz.] “Kha ri ye kha u
khunyelela.” Uyo ndi mulaedza washu, ano matsheloni, kha
ndima ya vhu6 ya Vhahevheru.
241 Zwino ri khou dzhena fhethu hune ra thoma u swika kha—
kha tshipiḓa tsha vhukuma. Oo, roṱhe ri nga tendelana kha hezwi
zwithu: kha Vhukhethwa ha Kristo; na uri ndi Ene Murwa wa
Mudzimu; na uri O vha a na Mudzimu hani, nahone Mudzimu
o vha a Nae; nahone O vha a kha Mudzimu, nahone Mudzimu a
Khae, na zwiṅwe zwinzhi. Roṱhe ri a tendelana kha izwo. Fhedzi,
zwino, u bva hafha u ya phanḓa, a thi ḓivhi uri ri khou ya u
tendelana hani. Ngauralo tshi nga vha tshini kana tshini, masiku
maṅwe namaṅwe a si gathi, ri khou ya u ni ṋeya tshikhala tsha u
nṅwalela notsi ṱhukhu nammbudza zwine na elekanyaNgazwo.
242 Zwenezwo ndi ḓo tea u fhindula dzimbudziso. Huno arali
ndi sa dzi koni, ndi ḓo ri, “Mukomana Neville, u humbula mini
nga izwo?” Ndi ḓo ri, “Khoyo afho. I ri ni a dzi fhindule.”
[Mukomana Neville u ri, “Ndi hone henefho hune nda ḓo vhala
Tshigerika.”—Mudz.] Zwenezwo u ḓo vhala ṱhaluso, u ḓo bvisa
Tshigerika. Ndi elekanya uri ndi tshifhinga tsha uri ndi zwi ite,
na nṋe-vho.
243 Fhedzi, zwino, arali ra nga dzhena fhasi nahone ra vha na
vhungoho, nahone ra ḓela ndivho nthihi, ine ya vha, u guda.
Ndi khou ṱoḓa u guda, na nṋe-vho. Huno Bivhili yo ṅwaliwa,
ya ri, “Yo ralo…Maṅwalo a si a ṱhalutshedzo yo dzumbamaho.”
Hezwo zwi amba uri Luṅwalo lu tea u ṱalutshedza Luṅwalo. Ni
a vhona? Luṅwalo luṅwe na luṅwe lu tea u ṱalutshedza luṅwe,
kha Bivhili yoṱhe, uri i zwi ite tshithu tshithihi tshihulu. Ngauri,
Mudzimu a nga si shanduke, ngauri UMudzimu a sa shanduki.
244 Zwino, “U ṱutshela…”

Zwenezwo ri tshi ralo u ṱutshela milayo ya pfunzo dza
Kristo, kha ri ye kha u khunyelela;…

245 Ndi a takalela Paulo a tshi amba izwo zwithu. Paulo a si
muthu we a vha a tshi takalela u dzula fhethu huthihi lwa
tshifhinga tshilapfu. O vha a tshi takalela u ya phanḓa, u tsela
fhasi. Tshiṅwe tshifhinga, kha Luṅwalo, o ri, “Ndi, hangwa izwo
zwithu zwa murahu, ndi konḓelela u ya kha luswayo lwa mbidzo
khulwane.”Ni a vhona?Udzulela u konḓelela a tshi ya phanḓa.
246 Hafha o ri:

Zwino kha ri hangwe nga milayo ya pfunzo ya Kristo
(uri O vha a nnyi, zwe a vha A zwone), kha riye kha u
khunyelela;…

247 Zwino riṋe, tsha u thoma, ro ṱoḓa u wanulusa, “Naa ri nga
khunyelela?” Huno ra wanulusa, kha Maṅwalo ano matsheloni,
Mateo 5:28, uri Yesu o amba uri ri “tea u vha vho khunyelelaho
vhungaMudzimu o ralo,” kana a ri nga dzheni.
248 Zwenezwo ri wana uri ro vha ro ralo, muṅwe na muṅwe,
“u bebwa tshivhini, ra vhumbwa vhutshinyini, ra ḓa shangoni
ri tshi amba mazwifhi.” Nahone ho vha hu si na tshi na
tshithihi tsha khwiṋe kha riṋe, ngauralo ri nga vha hani vho
khunyelelaho?
249 Zwino khezwi zwine ra wanulusa, ngei, ri tshi khou vhala,
ri tshi khou dzhia Luṅwalo na Luṅwalo, u ri, “Yesu, nga
tshidzimu tshithihi, o khunyeledza, lwa tshoṱhe, Tshivhidzo
Tshawe.” Ene…Ri vho khunyelelaho, nga Kristo. Nahone ro
vhofholowa kha khaṱhulo, ngaKristo. A ri tsha ḓo fa, ngaKristo.
Ro xelelwa nga lufu nahone ra wana Vhutshilo, nga Kristo; a si
nga tshiṅwe tshivhidzo, a si nga iṅwe dinomineisheni, a si nga
vhuṅwe vhusweleli, a si nga huṅwe u amba nga dzindimi, a si
nga u huwelela, a si nga u khaḓana, a si nga u tshinya Muyani,
fhedzi nga tshilidzi.
250 Mudzimu u vhidza ane A funa. Nahone zwoṱhe ndi nga
khetho, ri wanulusa zwo ralo. Ri wanulusa, u ri, “A si uyo ane
a khou ṱoḓa u tshidzwa. A si uyo ane a funa kana ane a gidima;
ndi Mudzimu a tshi sumbedza khathutshelo.” “Nahone a hu na
muthu ane a nga ḓa kha Yesu nnḓani ha musi Mudzimu vho mu
kokodza, u thoma.” Ngauralo ni ḓo ita mini ngazwo, zwo ralo? A
hu na tshine ni nga ita ngazwo.Ni nnḓa ha tshifanyiso, no ralo.
251 Ri wana uri muthu ha ṱoḓi Mudzimu. Ndi Mudzimu a ṱoḓaho
muthu. Huno ri wanulusa, zwenezwo, uri Mudzimu ndi ine
tshidziku tsha Vhutshilo Vhu Sa Fheli. Ri wana uri tshiṅwe na
tshiṅwe tsha u ya nga Hu Sa Fheli a tshi na mathomo kana
magumo. Zwo ralo, ri wana uri hele i na mathomo, nahone i na
magumo. Nahone hu na tshithihi fhedzi…A hu na ane a nga ri
hele ndi ya tshoṱhe; tshoṱhe, ee, tshoṱhe, fhedzi a si ya u ya nga
Hu Sa Fheli.
252 Tshoṱhe ndi “tshikhala tsha tshifhinga.” Bivhili i ri, “Lwa
tshoṱhe na tshoṱhe.” Huno ni i lavhelese nahone ni wana uri
tshoṱhe a zwi ambi “tshikhala tsha tshifhinga.” Yona o ri
o vha a thumbuni ya khovhe ya vhimbi lwa “tshoṱhe.” Na
maṅwe Maṅwalo manzhi, tshoṱhe zwi tou amba “tshikhala tsha
tshifhinga.”
253 Fhedzi, u ya nga Hu Sa Fheli, izwo ndi “tshoṱhe”; izwo ndi
tshoṱhe na tshoṱhe na tshoṱhe na tshoṱhe na tshoṱhe. Ndi u ya nga
Hu Sa Fheli. Huno ri wana uri hele a si ya u ya nga Hu Sa Fheli,
fhedzi ndi ya tshoṱhe. Hunombuno, ni tea u lavhelesa ayomaipfi,
zwino. Arali na sa ralo, ni a ḓaḓa. Zwino, elelwani, izwo zwithu
fhedzi zwi si na mathomo, a zwi na magumo. Zwo ralo, Yesu o
ri, “Uyo ane a pfa Maipfi Anga nahone a tenda kha Uyo we a

Nthuma, u na Vhutshilo,” lwa tshoṱhe? Izwo zwi pfala zwone?
Hai. “U na Vhutshilo Vhu Sa Fheli.” Huno ipfi Vhu Sa Fheli
ndi “Mudzimu.” Ipfi, kheḽi hafha kha ṱhaluso ya Tshigerika:Zoe,
“Vhutshilo ha Mudzimu” ngomu haṋu. Huno ni wa u ya nga Hu
Sa Fheli vhunga Mudzimu a wa u ya nga Hu Sa Fheli, ngauri ni
na Mudzimu ngomu haṋu.
254 Mvelo yaṋu ya kale yo fa, mvelo ya shango, huno ni vha
tshivhumbiwa tshiswa. Nahone lutamo lwaṋu, uvho vhutshilo
ha kale vhu na mathomo musi Mudzimu a tshi femela mufemo
ningoni dzaṋu, musi ni tshi bebiwa, uvho vhutshilo ha mvelo
ya muhumbulo ho fa. Nahone vhu na mathomo nahone ha vha
na magumo, huno ho fa nahone ha hangwiwa lwa tshoṱhe,
mvelo ya kale. Huno Mudzimu a dzhena ngomu na Mvelo ntswa.
Zwenezwo, lufuno, dakalo, mulalo, u konḓelela, vhulenda,
mulalo, u lindela, na vhulenda, na vhuthu, ho dzhenaho; ha dzhia
vhuimo ha tsinyuwo, nambiti, na vengo, na—na lutamo lwa u vha
wa khwiṋe kha vhaṅwe, nndwa, na hezwo zwithu zwoṱhe. Zwo
dzhia vhuimo hazwo, musi ni tshi fhira u bva kha lufu u ḓa kha
Vhutshilo. Ni khou zwiwana, zwa vhuḓi, zwino? [Tshivhidzo tshi
ri, “Amen.”—Mudz.]
255 Zwo ralo, thetshelesani. Hu na tshivhumbeo tshithihi tsha
Vhutshilo Vhu Sa Fheli. Tshi waneni. Itsho ndi, Mudzimu a eṱhe
u na Vhutshilo Vhu Sa Fheli. Bivhili yo ralo. Mudzimu a eṱhe u
na Vhutshilo Vhu Sa Fheli. Huno arali muthu a tshi khou ya u
tambula heleni, lwa tshoṱhe, u tea u vha a na Mudzimu, lwa u ya
Nga Hu Sa Fheli. Fhedzi ndi ri henefho…
256 Zwino, elelwani, a thi khou ri a hu na hele i dugaho. Hu na
hele i dugaho, mulilo na mavhivhi. “Hune dzone—dzone mbungu
dzi…mulilo a u dzimi nahone mbungu a dzi fi,” ya mulilo na
mavhivhi, tshigwevho. Zwi nga fhedza miṅwaha ya biḽioni dza
ḓana. Fhedzi zwi tea u vha na magumo, ngauri hele yo sikelwa
diabolo na vharuṅwa vhawe. Huno tshiṅwe na tshiṅwe tshine
Mudzimu, Ene muṋe, tshe tsha vha tshi hone u rangani, zwoṱhe
zwi bvaho khaMudzimu.Musi Muyawone uṋe…
257 Itanu dzhia Muya wa lufuno, itsho tsho vha tshi tshisima
tshihulu tsha Mudzimu, tsho kuna, tshi si na tshika. U bva
afho, ha bva lufuno lwo shandulwaho. Zwenezwo zwa tsela
fhasi kha lufuno lwa muthu. Zwenezwo zwa ḓa kha lufuno lwa
vhudzekani. Zwenezwo zwa ḓa kha luṅwe lufuno, lufuno na
lufuno, nahone zwa isa phanḓa na u shandulea zwi tshi tsa
u swika zwi tshi vha tshika. Fhedzi izwo zwithu zwoṱhe zwi
na mathomo. Nahone ḽiṅwe ḓuvha zwi ḓo humela tswititi kha
zwavhukuma; ndi zwa u ya nga Hu Sa Fheli; hune nyemulo,
lufuno lwamuthu, lufuno lu sa lengi u fhelambilu, lufuno lwoṱhe
lwo raloho lu ḓo tea u fhela.
258 Zwoṱhe hezwi zwa u sa tenda hoṱhe ho Lutendo hu ḓo tea u
fhela. Hu naLutendo luthihi fhedzi lwa vhukuma. Vhuṅwe hoṱhe

hu ḓo tea u fhela. Ho shandulwa u bva kha hetshi tshisima tsha
vhukuma.
259 Ngauralo, zwo ralo, hele, u tambula, u tambula a si ha u ya
nga Hu Sa Fheli. U tambula ho ḓiswa nga nṱhani ha tshivhi,
nahone tshivhi tsho ḓisa u tambula. Huno musi tshivhi tshi
tshi fhela, u tambula hu ḓo tea u fhela, naho-vho. Huno hu
ḓo vha na tshifhinga tshine vhaitazwivhi, vhe vha si vhuye
vha ṱanganedza Kristo, nga murahu ha musi vho no gwevhiwa
khaṅwe lwamiṅwaha ya biḽioni dza ḓana,…Athi ḓivhi, khaṅwe
lwa miṅwaha ya biḽioni dza miḽioni dza maḓana a fumi. Ndi
nga si zwi ambe. Fhedzi zwi ḓo tea u swika magumoni, tshiṅwe
tshifhinga, ngauri a si zwa u ya nga Hu Sa Fheli.
260 Zwino, ri khou ya u isa phanḓa zwino, kha u khunyelela.
Zwino thetshelesani, musi ri tshi dzhena khaMulaedza.

…hu si u dovha u vheya mutheo wa thembuluwo u
bva kha mishumo yo faho, na u bva kha lutendo kha
Mudzimu,
Zwa pfunzo ya dzindovhedzo,…u vheya zwanḓa,…

u vusa vhafu, na…khaṱhulo ya u ya nga hu sa fheli.
261 Zwino thetshelesani. Ri na zwivhili…Ri na tshifanyiso
hafha, zwino. Zwino hafha ndi hune ra khou ya u wana
huṅwe u hanedzana huhulu. Zwino ri khou tea u vhona hune
tshifanyiso tsha vha hone. Paulo u khou lingedza, hafha, u
fhandekanya mulayo kha tshilidzi. Ri na zwifanyiso zwivhili:
tshithihi, tsha muhumbulo; tshithihi, tsha tshimuya. Huno Paulo
u khou lingedza u—u fhambanyisa vhukati ha zwivhili, u
sumbedza Vhayuda. Holwu luṅwalo ndi lwa Vhahevheru. Huno
Vhahevheru vhoṱhe vha khou lingedza u sumbedza kuitele kwa
Thestamente ya Kale i tshi fanyisa Ntswa. Ngauralo, ni na
zwifanyiso zwivhili hafha zwine na tea u zwi lavhelesa.
262 Zwino thetshelesani nga maanḓa musi ri tshi vhala.
Zwino o ri:

…ri tshi ṱutshela milayo ya pfunzo dza Kristo, kha ri
ye kha u khunyelela;…

263 Zwino, ro wana izwo ano matsheloni, uri ri itwa vho
khunyelelaho hani. U itwa vho khunyelelaho, ri ni sa dondo
nahone ri sa solei na luthihi, hu si na tshivhi na tshithihi ngomu
hashu. Ni nṱha ha milingo naa? Na luthihi. Ni tshinya ḓuvha
na ḓuvha? Ee, muṋe wanga. Fhedzi, naho zwo ralo, ri itwa vho
khunyelelaho ngauri ri ngomu Hawe. Nahone Mudzimu a nga si
tsha ri haṱula na luthihi (a nga vha a so ngo luga), O no ri haṱula
kha Ene. Musi A tshi haṱula Kristo: O haṱula nṋe, O ni haṱula.
Huno A nga si tsha nkhaṱula hafhu, ngauri O ṱusa khaṱhulo
yanga arali ndo rengululwa.
264 Huno ndi na thikhithi ya u sumbedza uri ndo rengulula
watshi yanga kha vhengele ḽa mveledziso, i ri ni muṅwe muthu a

vhuye a lingedze u i humisela kha vhengele ḽa mveledziso, musi
ndi na thikhithi. Ndo i rengulula.

Huno arali diabolo a lingedza u vheya tshigwevho kha nṋe,
ndi na thikhithi ya u mu sumbedza uri ndo rengululwa. Ee,
muṋe wanga. A hu tshe na khaṱhulo! “Uyo ane a pfa Maipfi
Anga, nahone a tenda kha Uyo we a Nthuma, u na Vhutshilo
Vhu Sa Fheli, nahone ha nga ḓi kha khaṱhulo, fhedzi o fhira u
bva lufuni o ḓa kha Vhutshilo.” Iyo ndi thikhithi yanga. O ṋeya
pfulufhedziso.
265 Zwino, zwino tshifanyiso, hafha.

…hu si u dovha u vheyamitheo ya thembuluwo u bva
kha mishumo yo faho, na…lutendo khaMudzimu,
…pfunzo ya ndovhedzo,…u vhewa zwanḓa,…

mvuwo ya vhafu,…khaṱhulo ya u ya nga hu sa fheli.
266 Zwino, elelwani. No zwi dzhiela nzhele uri iḽo ipfi ḽo
shumiswa hafhu? Ro ḽi shumisa ano matsheloni, “khaṱhulo ya
u ya nga Hu Sa Fheli.” Musi Mudzimu a vhuya a amba, Ndi
zwa u ya nga Hu Sa Fheli. Zwi nga si shandukiswe, na luthihi.
Ngauralo, khaṱhulo ndi ya u ya nga Hu Sa Fheli, i dzula i
khaṱhulo. Hu si na ndavha uri ndi murafho ufhio une ra khou
tshila khawo, muṅwe murafho u ḓo tshila, na muṅwe mulayo wa
tshila, nahone ndi zwa tshoṱhe, kana ndi zwa tshifhinga tshifhio
kana tshifhio, na hezwi na hezwo. Fhedzi khaṱhulo ya Mudzimu
i kha ḓi vha ya u ya nga Hu Sa Fheli, U tea u ralo, ngauri O amba
Ipfi. Musi Mudzimu a tshi amba Ipfi, Ḽi tea u vha ḽa u ya nga Hu
Sa Fheli. Ndi zwone.
267 Zwino i ri ni ndi ni vhalele hezwo kha Tshigerika.
Thetshelesani uri zwi vhalea hani.

Zwo ralo ri tshi ṱutshela—ṱutshela milayo ya pfunzo
dza Kristo, Ene muḓodzwa, ri tea u konḓelela—
konḓelela ri tshi ya kha…
Zwino, a thi koni u zwi vhala. Zwo swifhala. “Huno hu si u

dovha u vheya tshivhumbeo…”Khezwi-ha.
…hu si u dovha u vheya tshivhumbeo tsha

mbuyedzedzo u bva kha mishumo i vhangaho lufu.
268 Zwino, heyi ṱhaluso yo tou ralo kokotolo u sa vha
ṱhalutshedzo na nthihi, na luthihi. Ḽi tou vha ipfi ḽa Tshigerika
kha zwine Tshikhuwa tsha amba. Huno i ri, “Zwino a ri khou
ṱoḓa…”Thetshelesani hafha, ni a vhona.

…hu si u vheya fhasi mitheo ya mbuyedzedzo u bva
kha mishumo i vhangaho lufu.

269 Zwino arali na vheya izwo muhumbuloni waṋu, zwine a
khou amba hafha, u ri, “Zwivhumbeo zwa mbuyedzedzo zwi
vhanga lufu.” Paulo o ri, “U ṱutshela milayo, iyani kha u
khunyelela, hu si u dovha u vheya mutheo wa u rembuluwa u

bva kha mishumo yo faho na lutendo kha Mudzimu: pfunzo dza
ndovhedzo, u vheiwa ha zwanḓa, u vuwa ha vhafu, khaṱhulo ya
u ya nga Hu Sa Fheli.” “Zwivhumbeo zwa mbuyedzedzo zwi tshi
vhanga lufu,” ndi maipfi one. Ndi zwone zwe Paulo a ṅwala. Ni
ya vhona zwine a khou lingedza u ita?
270 Zwino, hezwi zwithu zwoṱhe, sa dzindovhedzo: muṅwe u
lovhedzelwa murahu, muṅwe phanḓa, muṅwe nga dzina ḽa
Khotsi, Murwa na Muya Mukhethwa, muṅwe nga dzina ḽa Yesu,
muṅwe nga heyi nḓila, nahone muṅwe nga iyo nḓila, na hezwi
zwithu zwoṱhe zwo fhambanaho zwa dzindovhedzo.
271 Na zwa u vheiwa ha zwanḓa: “Mudzimu kha rendwe, ndi na
mpho ya u vheya zwanḓa. Haḽeḽuya! Inwi, ni nga Zwi wana nga
heyi nḓila. Haḽeḽjuya!”
272 Vhetshelani hezwo zwoṱhe thungo, ngauri heyo ndi mishumo
yo faho, havha vhavhuyedzedzi, vha tshi khou vhuyedzedza. Ni a
vhona? U khou amba nga tshiṅwe tshigwada. Zwino o ri, “Kha ri
ṱutshele kule na hezwo, nahone ri ye kha u khunyelela.” Ni khou
Zwi pfesesa? [Tshivhidzo tshi ri, “Amen.”—Mudz.]
273 Huno tshivhidzo tshi kha ḓi monamonela murahu kha hezwo
zwithu. Ndi zwenezwo zwine vha khou lingedza u ita. Tshivhidzo
tsha kale tsha Vhahevheru tsho vha tshi tshi khou lingedza u
ri, “Zwo luga, ndo lovhedzwa nga u ngwandamedzwa, nahone—
nahone ndawana hezwi, na hezwi, na hezwi zwithu zwoṱhe.”
274 A ri, “Zwino, vhetshelani hezwo zwoṱhe thungo, zwi sieni
murahu.” Fhedzi, zwino, o ri a ri tei u zwi ita? Zwino
thetshelesani zwe a ambamalugana na izwo.

Huno ri ḓo ita hezwi,…Mudzimu o zwi tendela.
275 Huno na ya u thoma i amba zwithu zwithihi.

Hezwi ri ḓo zwi ita, arali Mudzimu a ri tendela, ni a
vhona.
Hezwi ri ḓo zwi ita, arali Mudzimu a ri tendela.

276 Dzindovhedzo, u vheiwa ha zwanḓa, na zwiṅwe, fhedzi
izwo a si u khunyelela. Iyo ndi mbuyedzedzo ya muhumbulo.
Nahone ndi henefho hune tshivhidzo tsha xela hone, ṋamusi, kha
mbuyedzedzo ya muhumbulo. Muṅwe wavho o ri, “Oo, zwo luga,
maḓi, ipfi ndovhedzo zwi amba hezwi nahone zwi amba izwo.”
277 Huno vha vhumba madzangano: huno muṅwe a shasha nga
maḓi, muṅwe a tou shela ngao, muṅwe a lovhedza tshifhaṱuwo
tsho sedza phanḓa, muṅwe nga tsha murahu, na hezwo zwithu
zwoṱhe; vhaṅwe vhavho vha vheya zwanḓa u itela vhalwadze,
huno vhaṅwe vha vhumba vhaapostola, vhaṅwe vha vhumba
vhaporofita na zwiṅwe, nga u vheiwa ha zwanḓa; na u rera
mvuwo u bva vhafuni, zwine ndi zwa vhuḓi; na Vhukhethwa
vhuhulu ha Kristo, ndi zwa vhuḓi. “Fhedzi,” o ri, “hezwi
zwoṱhe ndi mbuyedzedzo ya maitele. Ro vha ri tshi khou tou

vhuyedzedza. Zwino kha ri ye kha u khunyelela.” No wana
tshifanyiso? [Tshivhidzo tshi ri, “Amen.”—Mudz.]
278 Zwino lavhelesani. Hafha ndi hune tshipiḓa tsho
dzivhafhalaho tsha bvelela hone zwino.

Ngauri a zwi tsha konadzea kha avho vhe vha vhuya
vha vhonetshelwa, huno vha thetshela mpho ya ṱaḓulu,
nahone vha baḓekanywa na Muya Mukhethwa,

Nahone vha thetshela ḽone ipfi ḽa vhuḓi ḽa
Mudzimu,…one maanḓa a shango ḽi ḓaho,

Arali vha wa, uri vha ḓivhuyedzedze kha u
rembuluwa; ni tshi vhona uri vho ḓivhambela Murwa
wa Mudzimu hafhu, nahone vha mu vheya kha ṱano ḽi
shonisaho.

279 Zwino, ndi a zwi ḓivha uri vhoinwi vhoramilayo ni na
mini mihumbuloni yaṋu zwino, fhedzi ni khou khakha. Ni a
vhona? Zwo luga. Ndi ima kha hezwi, nahone Bivhili i ya zwi
khwaṱhisedza, u ri, “Arali Mudzimu o vhuya a tshidza muthu, o
tshidzwa lwa tshifhinga na u ya nga Hu Sa Fheli.” Ni nga si zwi
ite uri I ambe zwiṅwe zwithu-vho.
280 Vhaṅwe vhatumbuki vho ḓa kha nṋe, a si kale, huno vha ri,
“Ndo u wanela kha tshithihi, Mureri Branham. Ndo u wanela
tshithihi. Wo ri, ‘Arali muthu o tshidzwa, a nga si tsha dovha
a xela’?”
281 Nda ri, “Izwo ndi zweMudzimu a amba.”
282 A ri, “Ndi khou ṱoḓa u u vhudzisa tshiṅwe tshithu. Saulo o
vha a muporofita, nahone o porofita. Huno u ya zwi ḓivha uri o
vha a muḓodzwa wa Mudzimu. Bivhili i ri o vha o ralo. Huno a
ḓivhulaya, nahone a xela.”
283 Nda ri, “O ralo?” Nda ri, “Bivhili i khwaṱhisedza uri o
‘tshidzwa.’ Nga murahu ha musi o no vha swina na Mudzimu,
o vha a kha ḓi vha o tshidzwa. Bivhili i ri o vha o ralo. Huno, nga
murahu ha zwoṱhe, ho ngo ḓivhulaya. O vhulaiwa nga Mufiḽista,
nahone Davita a vhulaya Mufiḽista we a mu vhulaya. O ralo u
wela kha banga ḽawe, pfumo ḽawe, banga, fhedzi, o ralo. A ḽo
ngomu vhulaya. HunoMufiḽista a mu vhulaya. Hunomusi Saulo
a tshi tsela fhasi kha muloyi, huno a vhidza muya wa Samuele,
ngauri o vha a sa athu u dzhena Vhugalani, o vha a pharadisoni
fhasi ha malofha o shululwaho a mboho na dzimbudzi dze dza
kundelwa u bvisa tshivhi. Fhedzi o tea u vha na fhethu ha
u lindela, hune ha vhidzwa pharadiso, u swika a tshi dzhena
ngomu.”
284 Ndi henefho hune vhoinwi vhathu vha Katoḽika na ḓaḓa
hone. Ni a vhona? Zwino, a hu tshe na pharadiso zwino. Ri livha
tswititi Vhuhoneni ha Mudzimu.

285 Huno musi muloi wa Endoro a tshi vhidzelela muya wa
Samuele, a ima henefho. Huno a wa nga tshifhaṱuwo tshawe,
nahone a ri, “Ndi ngani wo mphura?”
286 Huno a si Saulo fhedzi we a vha o ima henefho…Ndi amba
Samuele, kha nguvho yawe ya muporofita, o vha a kha ḓi vha
muporofita. O ri, “Ndi ngani wo mmbidza vhuaweloni hanga,” a
ri, “u tshi vhona uri wo no vha swina ḽaMudzimu?”
287 A ri, “Zwo luga, Urim a i tsha amba na nṋe. Muporofita ha
tshamporofitela na luthihi. Nahone a thi tsha koni na u ḽora.”
288 “Zwo luga,” Samuele a ri, “wo no vha swina ḽa Mudzimu.
Fhedzi matshelo nndwa i khou ya u vha nga iṅwe nḓila, nahone
u ḓo fa matshelo. Huno nga tshenetshi tshifhinga, madekwana a
matshelo, u ḓo vha u na nṋe.” Arali Saulo o xela, zwo ralo na kha
Samuele, vho vha vhe vhoṱhe. Zwo tou ralo. Bivhili yo ralo.
289 Zwino, ni nga shumeya kha zwipfi, nga u amba nga dzindimi,
u huwelela, u raha-raha, u khaḓana, u gidima nṱha na fhasi na
lufhera. A thi lwi na izwo. Fhedzi ni nga ḓi ita uri ni tende uri
no tshidzwa ngeno ni so ngo ralo, ni so ngo tshidzwa. Vhutshilo
haṋu vhu ḓo sumbedza zwine na vha zwone. Yesu o ri vhu ḓo
ralo, “Ni ḓo vha ḓivha nga mitshelo yavho.” Vhutshilo haṋu vhu
ḓo sumbedza arali no tshidzwa kana hani, arali ni sa vhuye na
vulamulomowaṋu. Vhu ḓo sumbedza zwine na vha zwone.
290 Fhedzi hohu u shumea hoṱhe nga zwipfi na u vha muraḓo wa
tshivhidzo, “Nahone ndo lovhedzwa ngaDzina ḽa Yesu, haḽeḽuya,
ndi a zwi ḓivha ndi Nawo,” hezwo a zwi ambi tshithu.
291 “Ndo lovhedzwa, dzina ḽa Khotsi, Murwa, Muya
Mukhethwa, tshifhaṱuwo tsho livha phanḓa, luraru. Ndi Nawo.”
Hezwo a zwi ambi tshithu.
292 Paulo o ri, “Kha ri ye kha u khunyelela zwino.” Ri khou
amba nga u itwa vho khunyelelaho. Huno arali na anḓadza hezwi
fhasi, ni ḓo wanulusa, vhane vha itwa vho khunyelelaho ndi
Vhanangiwa. Ndi ḓo ni sumbedza zwone, nga miniti i si gathi,
nga Bivhili. Ndi Vhanangiwa vhane Mudzimu, shango ḽi sa athu
u sikwa, a vhona muṅwe na muṅwe wavho. Huno A rumela Yesu
uri a rengulule havho vhathu, hu si shango ḽoṱhe. O vha a khou
ṱoḓa u ralo, fhedzi A tea u vulela nḓivha avho. Nahone nḓila
i yoṱhe ine A nga zwi ita, ha vha u rumela Kristo; uri A ḓe,
tshipfumeleli tsha zwivhi zwashu, uri havho vho nangiwaho, A
vha ḓise kha Ene, ngei Vhugalani.
293 Ni nga ralo u elekanyaMudzimu a tshi khou tshimbidza ofisi
Yawe zwo leluwa nga u ralo, hu u ri, “Zwo luga, khaṅwe muṅwe
muthu u ḓo elekanya lu ṱungufhadzaho nga Nṋe, khaṅwe vha ḓo
ḓa nahone vha tshidzwa”? Mudzimu ha tei u ni luvhelela uri ni
ite tshiṅwe tshithu. U luvhelela huṅwe na huṅwe, ndi inwi ane
na tea u luvhelela, hu si Mudzimu.

294 Huno zwenezwo, Kristo o fela u tshidza havho vheMudzimu,
nga u ḓivhela phanḓa, a vha nanga uri vha ṱangane Nae ngei seli
vha si na dondo kana tshilavhi. Musi shango ḽi sa athu u sikwa,
O ni vhona Vhugalani. Izwo ndi zwe Bivhili ya amba, Vhaefesa,
ndima ya vhu1. Ndima ya vhu5, ndimana ya vhu1. Mudzimu o ta
nga u ḓivhela phanḓa.

295 Zwino, arali Mudzimu o ita izwo, a ri ta u bva tshe shango
ḽa sikwa; nahone a ḓivha muṅwe na muṅwe washu nga dzina, u
bva tshe shango ḽa sikwa; nahone a ri Nangela Vhutshilo Vhu Sa
Fheli; huno a rumela Yesu Kristo uri a ri rengulule; uri, miṅwaha
ya zwigidi zwa rathi yo fhiraho, O ri vhona, uri ri bvelele kha
thendoDzawe ngei Vhugalani! Ni nga dovha na xela hani?

296 Zwino, arali no tshidzwa, no tshidzwa. Arali Mudzimu a ni
tshidza madekwana a ṋamusi, a tshi ḓivha uri U khou ya u ni
lozwa miṅwaha ya fumi u bva ṋamusi, U khou kunda ndivho
YaweEnemuṋe; u sa vha namagumo, Ramaanḓa, wa u ya ngaHu
Sa Fheli, vhuṱali ha lini na lini, Mudzimu, ha ḓivhi zwo eḓanaho
lwa u ḓivha uri ni ḓo farelela kana a ni nga ralo. Zwenezwo,
musi A tshi ni tshidza, nahone a ri, “Zwo luga, Ndi ḓo mu linga,
nahone nda vhona zwine a ḓo ita,” zwenezwo Ha ḓivhi magumo
u bva kha mathomo. Mudzimu u ya ḓivha zwine A khou ita, ni so
ngo vhuya na vhilahela nga izwo. Ndi inwi na nṋe ri gobagobaho.
Mudzimu u ya ḓivha zwine A khou ita. Nahone O zwi ḓivha uri
ri…arali ri tshi ḓo farelela, kana zwine ra ḓo ita.

297 Zwino, Bivhili yo ri, Isau na Yakobo, phanḓa ha musi na
muthihiwa avho vhana vha sa athu u bebwa,Mudzimu o ri, “Ndo
funa muthihi, nahone nda vhenga muṅwe,” phanḓa ha musi vha
sa athu u fema mufemo wavho wa u thoma, uri u khetha Hawe
hu ime hu ha ngoho.

298 Abrahamu o vha a nnyi? Ri ḓo dzhena khae nga miniti i si
gathi, fhasi hafha. O vha a nnyi, aneMudzimu amu vhidza? Amu
tshidza a si na tshithu. Mudzimu u ita mulanga namuthu; muthu
a vunḓa mulanga wawe. Fhedzi Mudzimu o ita hoyu Mulanga
na Ene muṋe, nahone a ana khawo, nga Ene muṋe. Muthu ha
na vhukwamani nazwo. Ndi u ḓivhela phanḓa ha Mudzimu ene
muṋe. O zwi ita, naho zwo ralo.

299 Zwino, ni ri, “Zwo luga, Mukomana Branham, zwenezwo
arali nda vha Mukriste, ndi nga ita zwine nda funa u ita?”
Ngangoho. Arali ni Mukriste, itani tshiṅwe na tshiṅwe tshine
na funa u ita. Huno ndi a ni vhudza, a ni nga vhi na lutamo lwa
u ita zwo khakheyaho. Ni ite tshiṅwe na tshiṅwe. Ndo dzulela u
ita zwe nda vha ndi tshi khou funa u ita. Huno arali nda shumela
Murena ngauri ndi khou ofha u ya heleni, a thi khouMu shumela
zwone. Arali nda tshila ngoho kha mufumakadzi wanga ngauri
ndi khou ofha uri u ḓo nṱala, a thi munna wa vhuḓi. Fhedzi ndi
nga si mu vhaise, ngauri ndi a mu funa.

300 Zwo ralo na kha Kristo, musi muthu o bebwa nga Muya wa
Mudzimu. Hu si ngauri o huwelela, o amba nga dzindimi, kana
zwiṅwe zwipfi; fhedzi mbiluni yawe, lufuno lwo dzhena nahone
lwa dzhia vhuimo ha shango. Ndi a ni vhudza, u ya Mu funa.
U tshimbila nga Ene, ḓuvha na ḓuvha. A ni tei u mu vhudza,
“Zwo khakheya u ita hezwi, kana hezwo, kana zwiṅwe.” U ya
zwi ḓivha uri zwo khakheya. Huno, u tshimbila, u tshibveledzwa
tsho tiwaho tsha tshilidzi tshihulu tshaMudzimu.Kokotolo.

Ngauri a zwi tsha konadzea kha avho vhe vha vhuya
vha vhonetshelwa,…vha baḓekanywa na zwa…
mbidzo ya ṱaḓulu…
Zwino, zwiṅwe zwifhinga ro tenda uri uyo ndi muthu we

a vhuya a vhonetshelwa nahone a wa hafhu, fhedzi Bivhili a i
zwi ambi nga u ralo. “A zwi tsha konadzea zwavhukuma kha
muthu,” hafha u ri, “we a ṱanganedza Muya Mukhethwa, uri a
ḓiwane a khou wa.” Zwino i vhaleni ni wanuluse arali izwo hu si
ngoho. Lavhelesani hafha, dzhiani ḽiṅwalwa, ḽiṅwalwa ḽoṱhe, na
zwinzhi zwa nga ngomu, zwa nga ngomu, zwavhuḓi-vhuḓi.
301 Zwino u khou thoma u amba ngazwo, ndi mini? “Kha ri ye
kha u khunyelela.” Zwino, o ri, “Hu si muhumbulo, u vheya
mutheo hafha wa pfunzo na ndovhedzo na mbuyedzedzo, na
zwiṅwe. Ri so ngo ita hezwo. Kha ri ye kha u khunyelela.” Thero
ndi u khunyelela, huno u khunyelela hu ḓa nga Kristo. Huno
ri dzhena hani kha Kristo? Nga u vha muraḓo wa tshivhidzo?
“Nga Muya muthihi roṱhe ro lovhedzelwa kha Muvhili muthihi.”
A si nga: muthihi, o ambaho nga ndimi; muthihi, we a khaḓana
tshanḓa; muthihi, o lovhedzwaho nga maḓi. “Fhedzi nga Muya
muthihi roṱhe ro lovhedzelwa khaMuvhili muthihi.” Ni khou zwi
wana? Uho ndi u khunyelela.
302 Huno musi ni tshi dzhena kha Izwo, ni kha Kristo, nahone
shango ḽo fa kha inwi. Huno ni tshimbila na Ngwana ḓuvha na
ḓuvha, nahone maga aṋu o tiwa nga Mudzimu, zwine na tea u
ita. Oo, mulingo na u lingwa zwine ra fhira khazwo! Ni ri, “Ni a
lingwa?” Ee, muṋe wanga. Ndi mini…
303 Tshilidzi ndi tshe Mudzimu a nnyitela, mishumo ndi zwine
nda itela Mudzimu. Zwino, vha ḓo vhumba pfunzo ngazwo, vha
elekanya uri mishumo ndi yone i kundaho vhukoni haṋu. Arali i
yone, a si mpho ya mahala. Tshilidzi ndi zwe Mudzimu a ni itela,
“No tshidzwa nga tshilidzi.” Huno mishumo ndi zwine na ita sa
ndivhuwo ya tshilidzi tshe A ni sumbedza. Huno arali ni tshi Mu
funa, ni takalela u ita mishumo yaMurena. Zwo tou ralo, ngauri,
zwenezwo, ni—ni a Mu funa.
304 U ṱanganedza Meda Broy, sa mufumakadzi wanga, ndi zwe
lufuno lwa mu itela. Zwe a ita, sa ndivhuwo: ndi musadzi wa
vhuḓi, u dzula hayani, u londota vhana, nahone a tshila vhutshilo
ha vhuḓi ha ngoho. Izwo a si ngauri a ro ngo malana; ro malana.
Fhedzi u ita izwo sa ndivhuwo. Arali a gidima na ḓorobo, ḓuvha

ḽiṅwe na ḽiṅwe, huno a dzhenisa kha vhengele ḽiṅwe na ḽiṅwe
sennthe dza fumi, na u tsa a tshi gonya na zwiṱaraṱa, nahone
a sa ṱanzwe thundu, kana zwiṅwe zwithu, ri kha ḓi vha ro
malana. Ngangoho. Musi ndi tshi ana, izwo zwo ḽi ladza. Ndi
mufumakadzi wanga. Tenda ha vha hu na vhutshilo ngomu
hashu, ndi mufumakadzi wanga. Uyo ndi muano wawe. Fhedzi
ndi ifhio ndivhuwo ine a ita a tshi itela izwo: u dzula hanayi,
huno a londota vhana, nahone a lingedza u vha mufumakadzi
wa vhukuma.
305 Ndi nga bva nahone nda ṱuwa tshifhinga tshoṱhe, ndi tshi
tshimbila na shango, huno nda litsha tshipiḓa tshawe tsha
tambula nga nḓala, kana tshiṅwe tshithu, nda litsha vhana vha
tshila vha si na zwa u ḽa; ri kha ḓi vha ro malana. Arali a
vhuya a nṱala, ndi kha ḓi vha ndo mala, tenda hu na vhutshilo
ngomu kha muvhili wanga. Ndo ana, “Ri ḓo fhandekanywa nga
lufu.” Ndi zwone. Ri kha ḓi vha ro malana. Fhedzi, naho, nda
ḓiimelela lu shonisaho sa munna. U ḓo ḓiimelela lu shonisaho sa
mufumakadzi. Ngauralo arali ri tshi funana, ri ima roṱhe nahone
ra kokodza muhwalo, roṱhe.
306 Ndi nḓila ine Mudzimu na Tshivhidzo Tshawe vha vha
ngayo. Musi no bebwa kha Muvhuso wa Mudzimu, ni ḓo vha
na zwikonḓaho na zwilemelaho, ngoho, fhedzi ni kha ḓi vha
Mukriste, ni tshe no bebwa nga Muya wa Mudzimu. Mudzimu
a nga ni ṱusa kha ḽifhasi u ṱavhanya.

…a zwi tsha konadzea kha avho vhe vha vhuya
vha vhonetshelwa, nahone vha thetshela…mpho ya
ṱaḓulu,…
…uri vha vhuye vha we, u ḓivhuyedzedza hafhu kha

u rembuluwa;…
307 Zwino, ndi a ḓivha hune na khou elekanya ngaho, tshivhidzo.
I ri ni ndi ni dzhiele zwiṅwe zwo khwaṱhahonyana, uri ḽone—
ḽone sia ḽa mulayo ḽi fhumudzwe zwavhukuma. Kha ri ye kha
Vhahevheru, ndima ya vhu10, huno ri lavhelese kha hezwi
zwiṱukunyana.
308 Ndima ya vhu10, ndimana ya vhu26.

Ngauri arali ra tshinya nga khole nga murahu…ro
ṱanganedza ndivho ya ngoho, a hu tshe na tshidzimu
tsha tshivhi,
Fhedzi ndavhelelo i ofhisaho…ya yone khaṱhulo na

mililo u dugaho, une wa ḓo lozwa vhavhi
Uyo we a nyadza mulayo wa Mushe o fa hu si na

khathutshelo fhasi ha ṱhanzi mbili kana tharu:
Zwino tshi ḓo vha tshigwevho tshingafhani, no

tea…naho no fanelwa,…u kandekanya one…we a
kandekanya nga ṋayo Murwa wa Mudzimu, nahone a
vhala malofha a mulanga, ane o khethefhadzwa ngao,

sa tshithu tshi si tshikhethwa, nahone…a nyadza yone
mishumo ya tshilidzi?

309 Zwino ni ri, “Mini nga izwo, Mukomana Branham? Izwo zwi
vhonala hani?”

Zwino, u tou itela u vhala, ndi elekanya, “Luṅwalo a lu
ambi hezwo.” Hafho a hu khou ambiwa nga Mukriste. Hafho hu
khou ambiwa nga muthu we a pfa Ipfi nahone a Ḽi ṱutshela. Ni
a vhona?

Ngauri arali ra tshinya…(Tshivhi ndi mini? U sa
tenda.)…arali ra sa tenda nga khole nga murahu ha
musi mafhungo maḓifha o rerwa kha riṋe, a hu tshe na
tshidzimu tsha tshivhi,

310 Tshivhi ndi mini? U sa tenda. Vhalani Yohane Mukhethwa,
ndima ya vhu4. Yesu o ri, “Uyo ane a sa tende o no ḓi haṱulwa
kale.” Tshivhi a si u daha, u kambiwa, u ita vhupombwe. Ni ita
hezwo ngauri a ni tendi. Izwo zwi tou vha zwibveledzwa. Ni ita
hezwo ngauri a ni tendi. U tou litsha u daha, u litsha u kambiwa,
na zwiṅwe zwi ngaho zwenezwo, izwo a zwi ambi uri ni—ni
Mukriste. Izwo zwi tou vha zwibveledzwa zwa u shandukiswa
haṋu. Fhedzi, ni nga—ni nga ita zwa thungo iṅwe kana iṅwe,
huno na vha ni sa athu u swikelela.
311 Zwino dzhielani znhele.

…uyo ane a sa tende nga khole nga murahu ha musi
o…

312 A si—a si, “Ngamurahu hamusi o ṱanganedzaKristombiluni
yawe.” Bivhili a i ambi hezwo. Yo ri, “Uyo ane…”

…arali ra tshinya nga khole, u sa tenda nga khole,
murahu ha musi…ro ṱanganedza nḓivho ya ngoho,…
Ni khou zwiwana?Ha khou amba naMukriste, na luthihi.

313 Muṅwe musadzi o ḓa kha nṋe, a si kale, huno a ri,
“Mukomana Branham, ndi Mukriste, fhedzi ndo sema Muya
Mukhethwa.”
314 Nda ri, “A zwi konadzei.” Mukriste a nga si seme Muya
Mukhethwa. Ni nga si zwi ite. Muya wa Mukriste u tendelana
na Muya wa Kristo. Ni a vhona? Nahone ni ḓo vhidza zwoṱhe,
zwoṱhe zwaMudzimu, “zwaMudzimu.”
315 Fhedzi arali ni na kuhumbulele kwa ṋama, ni ḓo tamba
na u sea nga Muya Mukhethwa; a thi na ndavha uri ni ya
hani tshivhidzoni, ni kha ḓi vha muitazwivhi, nahone ni khou
sema Muya Mukhethwa. Musi vha tshi vhona Yesu a tshi khou
ṱalukanya ngelekanyo, vho ri Ndi “mungome.”
316 Yesu o ri, “Ni na…Ndi ḓo ni hangwela kha izwo, fhedzimusi
Muya Mukhethwa u tshi ḓa, ni ambe ipfi ni tshi lwa Nawo, a zwi
tsha ḓo hangwelwa.”

Ngauri, vha ri, “O vha a muya muvhi,” u vhidza Muya wa
Mudzimu, “tshithu tshi so ngo kunaho.”

Mukriste hezwo a nga si zwi ite. Mukriste u ḓo dzulela u
vhidza Muya wa Mudzimu, “Muvhuya.” Ni a vhona? Mukriste a
nga si semeMuyaMukhethwa. Ndi vhannḓa vho no sema.
317 Avho a si Vhakriste vho imaho afho. Ho vha hu vhathu
vha vharereli, ho vha hu Vhayuda vha sa tendi, madokotela
a vhukhethwa, na vhaṅwe, huno vho vha vha tshi khou ita
miswaswo nga Ene na mishumo Yawe, vha tshi vhidza mishumo
yaMudzimu, u ri, “Ndimuyamuvhi wo no khou zwi ita.”
318 Huno ndi vhangana vhane na elekanya uri ṋamusi vha
ya sema Muya Mukhethwa, vha na D.D.D., Ph.D. madzinani
avho? Ndi vhangana vhahulwane, Vha sa tendi vha leluwaho,
Vhakatoḽika, Vhaphurositente, vha tshimbilaho tshiṱaraṱani
nahone vha tamba nga u shuma ha Muya Mukhethwa, sa
matshudeni o pholiswaho, nahone u suvha sa gunubu? Ndi
zwone. Fhedzi vha tamba nga Muya Mukhethwa, huno-ha vha
ya U sema.

Fhedzi Mukriste o bebwaho hafhu a nga si zwi ite. U ḓo
ri, “Uyo ndi murathu wanga. Uyo ndi Muya wa Mudzimu a
tshilaho.”Ndi zwone.Mukriste a nga si semeMuyaMukhethwa.
319 Ndi muitazwivhi ane a sema Muya Mukhethwa; mudzia u
sa tenda, muitazwivhi, ene “mudzia u sa tenda.” Hu tou vha
na zwithu zwivhili fhedzi: ni nga vha mutendi, kana mudzia u
sa tenda.
320 Zwino, dzhielani nzhele hafha, u ita uri hezwi zwi nwelele
zwavhukuma zwino. Ndo vha na bono ḽe ḽa vha ḽi tshi dzulela u
nthithisa. Miṅwaha yo fhelaho ndo vha ndi tshi lavhelesa kha
izwo. Nda ri, “Oo, arali muthu a vhuya a ṱanganedza Muya
Mukhethwa, huno-ha a gunea, u ḓo xela lwa tshoṱhe.” Nda ndi
sa koni uwana hezwi zwiṅwe uri zwi ambe zwi no pfala na izwo.
321 Nda ri, “Zwenezwo ndi nga mini Bivhili yo ralo, u ri, ‘Uyo
ane a pfa Maipfi Anga nahone a tenda kha Uyo we a Nthuma
u na Vhutshilo Vhu Sa Fheli, Vhu Sa Fheli, nahone ha nga ḓi
khaṱhuloni, fhedzi o fhira u bva kha lufu u ḓa kha Vhutshilo.
Vhoṱhe vhe Khotsi vha Nṋeya vha ḓo ḓa kha Nṋe, nahone a
hu na na muthihi wavho o xelaho, Ndi ḓo vha vusa maḓuvhani
a u fhedza. A hu na muthu ane a nga vha bvisa tshanḓani
Tshanga’? Izwo zwi fhambana hani na izwi? Ndo vha ndi sa koni
u zwi pfesesa. ‘A zwi tsha konadzea kha avho vhe vha vhuya
vha vhonetshelwa.’” Nda elekanya, “Hu na zwiṅwe zwithu zwo
khakheyaho. A thi koni u zwi pfesesa.”

Huno nda ya kha muṱangano muṱuku wa Pentekostaḽa,
miṅwaha yo fhiraho.
322 A hu na na muthihi o salaho tshivhidzoni, ndi a kholwa,
madekwana a ṋamusi, ane a elelwa. Miṅwaha yo fhiraho, tsho

vha tshi tshenetshi tshifhinga tshe theberenakeḽe ya fhaṱwa
ngatsho. Nnḓani ha musi, hu ḓo vha hu Mukomana Graham
murahu hafho, kana muṅwe muthu. A thi ḓivhi, no swika fhano
u thoma, kana hai, vharathu. Murathu Mahoney, ndi a kholwa,
ndi ene. Ee. Phanḓa ha musi ndi tshi mala.
323 Iyo mpho i tshi khou shuma, ndo vho ndo tshuwa. Vho
mmbudza uri ndi diabolo. A tho ngo zwi ḓivha u swikaMuruṅwa
wa Murena a tshi mmbudza.
324 Nda yaMishawaka, huno nda dzula kha wonoyomuṱangano,
huno a thi athu u vhuya nda pfa u huwelela huhulu nga u ralo na
u lila na u renda Mudzimu. Nda elekanya, “Mukomana, heḽi ndi
Ḽiṱaḓulu.” Huno, oo, vha tshi ralo u tsa nṱha na fhasi.
325 Vha tea u vha nazwo ngei Devhula, hu tshi khou tevhedzwa
tshiṱalula. Makhaḽadi na vhatshena vho vha vho ṱangana. Yone
P.A. ya W. na yone P.A. ya J.C. zwo ṱumana zwavhukuma nahone
zwa vha Pentekostaḽa ya Mbumbano. Fhedzi vho vha vha na
mvuseledzo ya hani, henefho kha theberenakeḽe ya Mukomana
Rowe ngei Mishawaka. Huno nda, muṱhannga wa u ṱoḓa u ḓivha,
ndo dzula kha tshidulo tsha murahu, ndi tshi khou lavhelesa
hezwi zwoṱhe. Hezwi zwithu ndo vha ndi sa athu u zwi vhona.
326 Ho vha hu namunna o dzulaho hafha…Izwi a thi athu u zwi
amba tshitshavhani. Ho vha hu na munna o dzulaho kha iṅwe
thungo, na munna kha iṅwe thungo, huno muṅwe u amba nga
dzindimi, huno muṅwe a dzi ṱalutshedza. Huno vho vha vha tshi
amba zwithu zwo fhambanaho uri zwi khou ya u itea. Zwenezwo,
hoyu u amba nga dzindimi, huno uyo muṅwe a ṱalutshedza.
Nda elekanya, “Nṋe-nṋe, izwo a si zwa vhuḓi!” Nda elekanya,
“Vhugala ha hani nandi! Vha nga vha vha Vharuṅwa, vho tsela
fhasi nga tshivhumbeo tsha vhanna.”
327 Zwo luga, ndo vha ndi tshi tou vha na doḽara na sennte
dza fusumbe, dza u vhuya ngadzo hayani, nahone ndo—ndo—
ndo vha ndi tshi kundelwa u ḓadza thannge ḽa mapfura. Nda
eḓela tsimuni yamavhele uvho vhusiku. Ndi na tshipiḓa tshazwo
buguni, fhedzi hu si zwoṱhe, ngauri ndo vha ndi sa ṱoḓi u vhaisa
zwipfi zwavho. Huno zworalo, uvho vhusiku, vha ri, “Vhareri
vhoṱhe kha vha ḓe kha puḽatifomo.”Ndo vha ndi kha puḽatifomo.
Ndo vha ndimureri muṱukuwe a vha a hone zwenezwo.
328 Ngauralo, matsheloni o no tevhela, vha nkhumbela uri ndi ḓe
ndi rere. Nda dzumbama. Ni a ḓivha, munna wa mukhaḽadi a ri,
“Khoyu hafha.” Ni a elelwa tshiṱori tshazwo, musi a tshi nṱana
ndo dzula henefho.
329 Huno nga murahu ha musi ndo rera iḽo ḓuvha, ndi tshi khou
tshimbila ndi tshi mona, nda elekanya “Arali nda nga tou swika
kha avho vhanna vhavhili.” Vho ranga phanḓa muṱangano.
Muṅwe o vha a tshi takuwa huno a shanduka a vha mutshena
kha tshifhaṱuwo; a amba nga dzindimi. Huno muṅwe a dzi
ṱalutshedza, huno a ṋetshedza maipfi, “ARALO MA AMBA

MURENA, ‘Hu na muthu mukene-mukene hafha, wa dzina
ḽikene-ḽikene, ane a tea u ita hezwi na zwikene-zwikene.’”
Mukomana, zwo vha zwi ngoho. Huno muṅwe o vha a tshi
takuwa nahone a amba nga dzindimi, huno a ṱalutshedza.
330 Nda elekanya, “Oo, nṋe-nṋe, izwi a si zwa vhuḓi!” Zworalo,
iḽo ḓuvha, nda elekanya, nda bva nahone nda rabela. Nda
elekanya, “Murena, U nnyitele izwo hafhu.” A tho ngo ḓivha uri
ndi zwi vhidze mini, mabono.
331 Nda ya nnḓa nahone nda rabela, huno nda humbela Murena
uri vha nthuse. Nda mona na tshifhaṱo, huno zwa itea nda
ṱangana na muṅwe wavho. Zwino, Murena vho nṋeya nḓila ya u
ḓivha zwithu. Ndamukhaḓa tshanḓa. Nda ri, “Hu ita hani?”

A ri, “Hu ita hani? Dzina ḽau ndi nnyi?”
Huno nda ri, “Branham.”
“Oo,” a ri, “umuṱhanngamuṱukuwe a rera anomatsheloni.”
Nda ri, “Ee, muṋe wanga.”

332 Musi ndi tshi ambedzana nae, nda gavhamuyawawe. Huno o
vha a Mukriste wa vhukuma, Mukriste o kunaho, murathu. Ndi
amba uri, o vha a mutendi. Nda elekanya, “Oo, izwi a si zwa
vhuḓi!”
333 Huno ho no fhela awara u bva henefho, nnḓa henefho tsini
na goloi, ye ya vha yo lavhelesa kha goloi khulu, yo ṅwalwa u pfi
“Yesu Fhedzi” ngamurahu, huno henefho ha imamuṅwemunna.
Huno nda ya nahone nda ri, “Hu ita hani, muṋewanga?”
334 A ri, “Hu ita hani?” A ri, “Ndi iwe Mukomana Branham, we
a amba ano matsheloni.”
335 Nda ri, “Ee, muṋe wanga. Ndi nṋe.” Nda ri, “Muṋe wanga,
ndo ḓiphina nga iyo mpho khulu ya Mudzimu i shumaho kha
vhoinwi vharathu vhavhili.”
336 A ri, “Ndi a livhuwa, Vho. Branham.” Huno nda thoma u pfa
muyawawe. Ha bvelela bono. Huno arali ndo no vhuya nda amba
namudziatshimbevha, uyo o vha amuṅwewavho. Mufumakadzi
wawe o vha a musadzi wa mavhudzi matswu. O vha a tshi khou
dzula namusadzi wamavhudzi a ṱaḓa, u na vhana vhavhili ngae.
O vha a siMukriste u tou fana namusi hu si na shangoni.
337 Zwenezwo nda ri, “Ndo dzhena kha mini? nda elekanya uri
ndo vha ndi kha Vharuṅwa, huno zwino ndi nga vha ndi kha
madimoni. Tshiṅwe tshithu tsho itea. Afha ndi muṅwe, Mukriste
wavhukuma; Muya muthihi u khou wela kha hoyu munna, wo
vha u tshi khou wela kha hoyu munna.” Nda ri, “Zwino ndo
ḓaḓa.” A tho ngo ḓivha uri ndi ite mini. Nda lila na u humbela,
khaMurena. Ndo vha ndi sa ḓivhi uri ndi ṱanganedzemini.
338 Vho vha vha tsini na u ndzhenisa kha…U nkhumbela arali
ndo ralo “u ṱanganedza Muya Mukhethwa?” hoyu muṱhannga o

ralo. Huno nda ri, “Hai, muṋe wanga, hu si nga nḓila ye na u
wana ngayo.”

A ri, “Wo no vhuya wa amba nga dzindimi?”
Nda ri, “Hai, muṋe wanga.”
A ri, “Zwenezwo a u athu u Uwana.”

339 Ngauralo nda ri, “U khou amba zwone, murathu wanga.
Khaṅwe a thi na, ngauri a thi na zwine wa vha nazwo.” Huno ho
no fhela tshifhinganyana, ndo vha ndo dakalela uri a thi na.
340 Zwo ralo nda lavhelesa izwo, nahone nda vhona nḓila ye zwa
vha zwi tshi khou tshimbila.
341 Zwo ralo, ḽiṅwe ḓuvha, ndo vha ndi nnḓa ndi tshi khou
rabela, kale-kale. Ndi ḓo ni vhudza uri ngani, uri ndo vha ndi
tshi khou rabelela nnyi, ho vha hu Roy Davis. Huno ndo vha ndi
nnḓa hafha ndi tshi khou rabela, ngauri o mmbidza “mpopi,”
huno ndo vha ndi tshi khou rabela Mudzimu uri a mu hangwele
kha izwo. Huno o vha a na vhagurannḓa murahu afho, a ṅwala
bammbiri. Huno iḽo gurannḓa ḽa gavha mulilo nahone ḽa swa, ho
no fhelamasiku a si gathi, musi vha tshi khou ḽi dzudzanya.
342 Huno ndo vha ndo ima murahu hafha kha bako ḽa kale
murahu ha ngei Green Mill. Nda bvela nnḓa henefho. Nahone
ndo vha ndi tshi khou rabela, ndo vha ndi murahu henefho,
lwa maḓuvha mavhili. Nda vheya Bivhili yanga kha thanda
ya kale, hune, ndo sumbedza Mukomana Wood, a si kale, nda
vheya Bivhili yanga fhasi. Nda dzula kha thanda. Hunomuya wa
vhudzula. Nda elekanya, “Ndi kale, ndi murahu afho bakoni, ndi
ḓo tou vhala zwiṱukunyana.” Zwo ralo nda dzhia Bivhili huno
nda thoma u vhala, huno iyi ndi ndime ye zwa vha zwi khayo.
Zwo luga, nda thoma u vhala, nahone nda thoma u ḓivhudzisa.
Ni a vhona?

Ngauri a zwi tsha konadzea kha avho vhe vha
vhuya vha vhonetshelwa,…vha baḓekanywa na Muya
Mukhethwa,
…vha thetshela ipfi ḽa vhuḓi ḽa Mudzimu, nahone…

a shango ḽi ḓaho,
Arali vha wa, uri vha ḓivhuyedzedze…kha

thembuluwo; ni tshi vhona uri vho ḓivhambela Murwa
wa Mudzimu hafhu, nahone vha mu ṱana.

343 Nda elekanya, “Luṅwalo kholwo.” Fhedzi tshiṅwe tshithu
tsha ṋembelela na nṋe. Zwenezwo nda thoma u elekanya, “Afha
ndi hone he a amba murahu afha, u rangani, ‘Hu si u vheya
mutheo wo faho wa thembuluwo, u rangani. Hu si u vheya
mutheo wa thembuluwo,’ huno afha u ri, ‘U ḓivhuyedzedza
murahu khe thembuluwo. Fhedzi kha ri ye kha u khunyelela,
ri tshi vheya hezwi zwithu murahu.’” Zwenezwo nda thoma u
vhala. Zwenezwo nda vhala ndimana i no tevhela.



228 BUGU YA VHAHEBERU

Ngauri ḽifhasi ḽine ḽa nwa mvula ine ya ḓa khaḽo,
huno ḽa bveledza zwimela zwa vhuḓi ḽi tshi itela avho
vha ḽi londotaho, ḽi ṱanganedza phaṱhutshedzo u bva ha
Mudzimu:
Fhedzi izwo zwi aṋwaho mipfa na tsheṋe zwi a

landulwa, nahone zwa seṅwa; zwine magumo azwo ndi
u fhiswa.

344 Huno musi ndi tshi vhala izwo, Tshiṅwe tshithu tsha
ndzinginyisa. Huno nda elekanya, “Murena, izwo a zwi khou
amba RoyDavis. Ndi ngani U tshi tea u ita izwo?”
345 Nda thoma, u vula ḽiṅwe siaṱari. Ndo vha ndo tou tea u
humela murahu Khaḽo, hafhu, “A zwi tsha konadzea kha avho
vhe vha vhuya vha vhonetshelwa,” nda I vhala hafhu.
346 Zwenezwo nda elekanya, “Murena, izwi ndi mini? U amba
mini, Murena?”
347 Huno nda rembuluwa nda humela murahu bakoni ḽanga, uri
ndi Zwi rabelele. Huno musi ndi tshi ralo, nda vhona shango
ḽi tshi khou mona. Huno ḽo vha ḽo ṋavha ḽoṱhe, ḽi ḽa vhuḓi
nga maanḓa, shango ḽoṱhe. Huno nda vhona munna o ambara
tshena, a tshi mona-mona, o vha a na bege tshanḓani tshawe.
O vha a tshi khou zwala mbeu musi a tshi khou tshimbila. A
tshimbila na govho ḽa ḽifhasi. Huno musi a tshi tou fhedza u
mona, ha bvelela muṱhannga o ambara zwiambaro zwi tshena,
muṱhannga a vhonalaho a tshi penya, a tshi dodoma sa hezwi, a
tshi lavhelesa. Huno o a vha a na mbeu. Huno o vha a tshi khou
posa tshiṅwe tshithu murahu hazwo, musi a tshi ralo u mona na
ḽifhasi; a tshi lavhelesa muthu muṅwe na muṅwe nahone a tshi
posa. Nda ima nahone nda lavhelesa bono.
348 Murahu ha musi o no ṱuwa, shango ḽa mona, huno ho vha hu
na khulu, zwiḽiwa zwinzhi, nahone yo vha i gorou. Huno ho vha
hu na tsheṋe, mifhunga na zwithu kha gorou.
349 Ha bvelela gomelelo. Huno, oo, iyo gorou ṱhukhu ya kotamisa
ṱhoho yayo, nahone i na ḓora ḽa maḓi. Mifhunga miṱuku nayo
ya kotamisa ṱhoho yayo, nahone yo vha i na ḓora ḽa maḓi.
Muṅwe na muṅwe o vha a tshi khou rabelela mvula. Huno ho no
fhela tshifhinganyana, ha bvelela gole ḽihulu nahone ḽa sheledza
ḽifhasi ḽoṱhe. Huno mufhunga muṱuku wa thamuwa, wa thoma
u huwelela, “Vhugala kha Mudzimu! Haḽeḽuya! Murena nga a
rendwe!”
350 Huno gorou ṱhukhu, ya thamuwa, ya thoma u huwelela,
“Vhugala khaMudzimu!Murena nga a rendwe!”
351 Huno nda humbula Luṅwalo, lune lwa wanala kha Bugu ya
Mateo, ndima ya vhu5 na ndimana ya vhu45. Huno thetshelesani
zwe Yesu a amba, kha Mateo 5:45. Huno ni thetshelese nga
maanḓa zwino musi ri tshi vhala. Mateo, ndima ya vhu5 na ya
vhu45, ndimana ya vhu46; vhu44, ha u thoma hone.

Fhedzi Ndi ri kha vhoinwi, Funani maswina aṋu, ni
fhaṱutshedze avho vha ni semaho, huno ni ite zwivhuya
kha avho vha ni vhengaho, nahone ni rabelele avho vha
ni tambudzaho, na u ni tovhola;

Uri ni kone u…vhidza…ni kone u vha vhana vha
Khotsi aṋu vha re ṱaḓulu: ngauri u ṱavhisa ḓuvha ḽawe
kha…vhavhi na kha…vhavhuya, nahone a rumela
mvula kha vholugaho na…vha so ngo lugaho.

352 Zwo ralo, ni a vhona, mvula nthihi ine ya ita uri gorou i
aluwe, i ita uri mufhunga u aluwe. Huno, zwo ralo, nda wana
tshifanyiso. Uyu ndi a ḓibulaho lwa muhumbulo, ane a vha
ngomu tshivhidzoni. Fhedzi mitshelo yawe…A nga huwelela,
u thamuwa, u tshina, u amba nga dzindimi; fhedzi mitshelo
yawe: u tou vha mufhunga. Huno ha vha na muṅwe, ane a
vha na Muya muthihi. Muya Mukhethwa u nga rothela kha
tshigwada tsha vhathu, hunomudziatshimbevha a huwelela, nga
Muya Mukhethwa, vhunga mufhunga u tshi kona u tshila nga
mvula yo rumelwaho. Izwo ndi zwine Paulo a khou amba ngazwo
hafha. Fhedzi a zwi konadzei uri mufhunga u vhe gorou, kana
gorou i vhe mufhunga. Ni khou zwi pfesesa? [Tshivhidzo tshi ri,
“Amen.”—Mudz.]

Ngauri a zwi tsha konadzea kha avho vhe vha vhuya
vha vhonetshelwa, nahone vha…baḓekanywa na yone
mpho ya Muya Mukhethwa,

Huno…vha thetshela ipfi ḽa vhuḓi ḽa Mudzimu, na
one maanḓa a shango ḽi ḓaho,

…uri vha wa, u ḓivhuyedzedza hafhu…

Thetshelesani zwe a amba.

…ngaurimvula…i ḓa kha ḽone ḽifhasi, u ḽi sheledza
na u ḽi londota hafha, na u ḽi lugisa;

Fhedzi…yone mipfa na tsheṋe zwi tsini na u
landulwa;…

Zwino, zwo ralo ri tshi ṱutshela milayo na dzipfunzo
dza Kristo, kha ri ye…kha u khunyelela; hu si u dovha
u vheyamutheowa thembuluwo namishumo yo faho…
kha Mudzimu, na lutendo, na zwiṅwe,

…na dzipfunzo dza ndovhedzo,…u vheiwa ha
zwanḓa, na zwiṅwe;…

353 Ni a vhona, mutendi wa muhumbulo, murahu kha ayo
maḓuvha, vhunga zwo ralo ṋamusi, vha takalela u ri, “Zwo luga,
ndi wela kha tshivhidzo. Ndo rembuluwa. Ndo—ndo takuwa,
nda ḓibula. Ndo lovhedzwa.” Ni a vhona, vho dzula kha u
vhuyedzedzwa uho ha muhumbulo. Huno zwi ita mini? Zwi
bveledza mifhunga.

354 U khunyelela hu ita mini? Ndi gorou. Gorou ndi Ipfi ḽa
Mudzimu. U i shumisa sa Ipfi Ḽawe. Ndi Mbeu Yawe. I ya
bveledza.
355 Zwi bva kha uri ndi ifhio mbeu ine ya zwaliwa mbiluni
yaṋu. Arali na ḓa tshivhidzoni ngauri ni khou ofha hele, arali
na vha muraḓo wa tshivhidzo ngauri a ni ṱoḓi—a ni ṱoḓi u ya
heleni, ni kha ḓi vha mufhunga. Arali na—arali na vha muraḓo
wa tshivhidzo u itela uri ni ḓivheye, ni kha ḓi vha mufhunga.
Arali na ita hezwi zwithu zwoṱhe zwo ḓoweleyaho zwine zwa
tea u itwa, huno ha vha zwenezwo zwine na vha nazwo fhedzi,
ni kha ḓi vha mufhunga.
356 Fhedzi wa vhukuma, Mukriste wa ngoho u gidimela kha
u khunyelela u swika shango ḽi tshi fa na vha tshivhumbiwa
tshiswa kha Kristo Yesu. Zwenezwo, a zwi tsha konadzea uri
hoyo muthu a we. Ndi zwe Bivhili ya amba! Ni a vhona uri izwo
zwi vhambedzea hani na Luṅwalo lwoṱhe? Ni a vhona uri Zwi
dzula hani henefho fhethu hazwo?
357 Ndi ngani afha I tshi ri, “Muthu a vhuya a tshidzwa a nga si
tsha xela” huno ya ḓa hafha ya ri, “Fhedzi, arali no xela, kana u
sema, a zwi tsha konadzea”? Zwo tou ralo, arali ni musemi, a ni
Mukriste.
358 “A hu na muthu, a ambaho nga Muya wa Mudzimu, ane a
sema Yesu.” Yohane Mukhethwa 4…kana Yohane ya u Thoma
4. A hu na muthu a ambaho nga Muya wa Kristo, ane a vhidza
Yesu “uri o seṅwa.” Muya muṅwe na muṅwe, wa Mudzimu, une
wa vha kha Tshivhidzo tsha Tshikriste, u tendelana na zwoṱhe
zwe Mudzimu a amba.
359 Ri vhala hafha, huno ra ri, “O didelwa vhutshinyi hashu. Nga
ntho Dzawe ro fhodzwa.”
360 Kuhumbulele kwa muhumbulo wa kale ku ri, “Maḓuvha a
maḓembe o fhira. Ndi Dokotela. Jones.” Ni a vhona? “A hu na
zwithu zwo raloho zwa phodzo Khethwa. A hu na zwithu zwo
raloho zwa vhurereli ho pfalaho mbiluni. Ni tou vha tshigwada
tsha vho shumeaho. Ni kha zwipfi. Ni a vhona, ndi zwenezwo
fhedzi. A hu na tshithu khazwo. Ri Vhaphuresibatherieni. Ri vha
Ḽuṱere,” kana tshi nga vha mini kana mini. “Ri a ḓivha he ra
ima hone.”
361 Fhedzi Muya wa Mudzimu u ri mini? Yesu Kristo, a sa
shanduki hafha! “Amen,” u ralo Muya wa Mudzimu. U ṱavhanya
u tendelana na Ipfi. Ee, muṋe wanga. U henefho. Ni a vhona
zwine nda amba zwino?
362 “Heyi mishumo ya mbuyedzedzo ya muhumbulo yo fa,”
Paulo u ralo.
363 Fhedzi hune Vhutshilo ha ḓa hone, hohu u khunyelela, “Uyo
ane a pfa Maipfi Anga, a tenda kha Uyo we a Nthuma, u na
Vhutshilo ha lini na lini, nahone ha nga ḓi kha khaṱhulo, fhedzi o

fhira u bva lufuni u ḓa kha Vhutshilo. Ndi ḓo mu ṋeya Vhutshilo
ha lini na lini, nda mu vusa maḓuvhani a u fhedza. Vhoṱhe vhe
Khotsi a Nṋeya vha ḓo ḓa kha Nṋe, nahone a hu na na muthihi
wavho o xelaho.” Zwi nga si konadzeye.

364 Zwo ralo, khezwi zwine wa ita—zwine wa ita. Vhathu vha
elekanya uri izwo zwi vhofholola vhathu. Mukomana, a ni
shumeli Mudzimu fhasi ha u sa takalela ha ṋowa. Mudzimu a
si muṅwe wa vhaṱhannga vha na tshinebi tsha ṋowa ntswu, a
no ni tshimbidza a tshi mona. U tou vha Khotsi. U tou vha
Lufuno. Mudzimu ndi Lufuno. Nahone Bivhili yo ri, kha Yohane
Mukhethwa, “Uyo ane a funa ndi waMudzimu.”

365 Ni fune Mudzimu. Ndi nga si ralo, arali nda bvela nnḓa
nahone—nahone nda kambiwa madekwana a ṋamusi. A thi athu
vhuya nda ṅwa halwa, vhutshiloni hanga. Fhedzi arali nda bva
huno nda kambiwa, ndi nga si ofhe o u tshaelwa. Iyo a si mbuno
ya uri ndi si bve—si bve, ni so ngo ya na zwi ita. Mbuno ya uri
ndi si zwi ite, ndi ngauri ndi ya Mu funa. U ya mpfuna. A si
mishumo ya mulayo. A si zwine nda tea u ita. Ndi ngauri O
no nnyitela zwiṅwe zwithu, nahone ndi a Mu funa nga nṱhani
hazwo. Khezwo-ha.

366 Zwo ralo, uyo Muya u ngomu afho, we wa fulufhedziswa,
“Ndi mu ṋeya Vhutshilo ha lini na lini, nahone a vha nga lovhi.”
Naa O zwifha kana O amba Ngoho? O amba Ngoho. Zwo ralo, ni
a vhona uri Izwi zwi ṱalutshedza hani? U sa tsha konadzea ndi
zwa muthu uri a we nga murahu ha musi o no vha kha tshilidzi.
A nga si ralo. A nga wa, ndi zwone, fhedzi hu si lwa u humela
murahu kha u rembuluwa, murahu afho na u ita mishumo ya
kale hafhu.

367 Zwo ralo, noṱhe ni khou gidima u bva kha mvuseledzo ni
tshi ya kha mvuseledzo, u bva huṅwe fhethu na ya huṅwe, a
ni zwi vhoni uri a ni ngo dzudzanyea? A ni khou anḓadzwa.
Zwino, zwo tou ralo…Ni ri, “Mukomana Branham, a thi ḓivhi
arali…” Ndi ngoho Mudzimu ha nga nṋeyi vhushumeli hune
A vha naho, huno a ntendela nda khakha. Huno arali vhu so
ngo ṱolwa nga Luṅwalo, zwenezwo vhu ḓo vha vhukhakhi, fhedzi
Luṅwalo kholu lwa u zwi tikedza.

368 Tshivhidzo a tshi athu u kundelwa nga fhethu…Vhathu
vha ya ṱuwa, vha vha miraḓo ya tshivhidzo, vha ṱaṱa, vha
lwa, vha fhambana, na—na zwiṅwe zwoṱhe, nahone vha sokou
tshila vhutshilo vhuṅwe na vhuṅwe ha muhumbulo, “Oo, ee, ndi
Mukriste.”

369 Ndo pfa u ḓibula hamufumakadzi muswawe ammbudza uri
mukalaha wawe u khou gidima na muthu. O vha wanetshedza,
fhethu hunzhi. Hunomusadzi u ri, “Ndi khou ya u u ḓivhisa, ‘Ndi
Mukriste.’” Oho—yoo.

370 Lavhelesa hafha kha Jimmy Osborne, nnḓa hafha a tshi rera
nga matsheloni a Swondaha; na boogie-woogie, roko na rolo na
zwiṅwe zwoṱhe, vhege yoṱhe.

371 Lavhelesa kha Elvis Presley, mbonala ya 1947 ya Yudasi
Isikarioto, o vha muraḓo wa Khuvhanganyo dza Mudzimu,
Pentekostaḽa, u amba nga dzindimi u itela Muya Mukhethwa,
nahone a rumela mimuya minzhi kha tshengelo u fhirisa nyimbo
dza maṱamba dze dza vha hone lwa miṅwaha ya fuṱhanu yo
fhiraho. A shandula mihumbulo ya vhana vha thanga na murole
u mona na shango ḽoṱhe, u swika hune vhasidzana vhaṱuku
vha bvula zwiambaro zwa nga ngomu huno vha zwi posa kha
pulatifomo, uri ene a zwi ṅwale. Zwo ṱanganana lune vha nga si
mu sumbedze kha theḽevishini, u bva khundini u tsela fhasi, nga
nḓila inemuvhili wawewa vha ngayo.MuyaMukhethwa, u amba
nga dzindimi, sa vhuṱanzi? Oo, murathu, arali Muya Mukhethwa
wo vha u hone hafho, U nga si ite nga u ralo. Ni ḓi vha khwiṋe u
fhira hezwo. Na luthihi zwi nga si ralo. Mudzimu u funa vhudele
na u kuna na vhukhethwa.

372 A tshi tshili lwa vhudele na u kuna na vhukhethwa u itela
u ḓiita Mukriste. Fhedzi Kristo, ngomu hanga, u tshila izwo
kha nṋe. Nahone ndi a Mu funa. Huno arali nda itsha tshiṅwe
tshithu tsho khakheyaho, tshi a nkhaṱhula. Henefho ndi ḓo
ri, “Mudzimu, nkhangwele.” Ḓuvha na ḓuvha, ndi humbela
khangwelo, ḓuvha na ḓuvha. Huno ni ralo, na inwi-vho. Zwo tou
ralo, ni ralo.

373 Fhedzi zwino arali ni wa—arali ni wa muhumbulo, ni sokou
dzula murahu, na ri, “Aah, zwo luga, zwo luga zwoṱhe, ndi
wela kha tshivhidzo.” Ni a vhona? Huno zwenezwo musi ni
tshi sema, ndi musi ni si na Lutendo lwe lwa vhuya lwa
ṋetshedzwa vhakhethwa. Zwenezwo ni tamba nga Izwo, nahone
na Zwi vhidza, “Muya muvhi.” Ni ri, “Itsho ndi tshigwada tsha
vhavhumbuluwi vhakhethwa.” Zwenezwo, ni ḓifhandekanya
vhukati ha tshilidzi na khaṱhulo, zwenezwo no fhela lwa
tshoṱhe.

374 Yesu o ri, “Ipfi ḽithihi ni tshi lwa Nazwo, a zwi nga dovhi
zwa hangwelwa kha ḽino shango kana kha shango ḽi ḓaho.” Huno
Mukriste, o bebwaho nga Muya, a nga si ambe zwivhi nga Izwo,
ngauri zwi nga si ralo. U tendelanaNawo. Ndi zwone.

375 Ndi ngazwo vhathu vha tshi lingedza u mmbudza, Khavhu
yaMulilo afho, ye ya vhonala hafha na riṋe, vha lingedza u ri, iyo,
“Izwo ndi zwa diabolo,” uri izwo, “A zwi tshili,” hezwi zwoṱhe.
Fhedzi khamera yo sumbedza uri A zwo ngo ralo. Nahone
mishumo yo dzula kokotolo kha Bivhili, Khavhu yaMulilo nthihi
ye ya ṱangana na Paulo nḓilani yawe ya u ya Damaseka. Hezwi
zwithu zwoṱhe zwe A ita murahu hafho, u khou zwi ita nga nḓila
nthihi kokotolo, nga Bivhili. NdiKristo,MurwawaMudzimu.

376 Huno musi ro bebwa hafhu, ri na Vhutshilo ha lini na lini,
nahone ri nga si lovhe. Zwi nga si konadzee kha uyo muthu uri a
we. Izwo ndi zwe Bivhili ya amba.
377 Zwino, thetshelesani, lavhelesani zwine Paulo a amba. Ndi
ḓo i vhala yoṱhe, nahone ra vhona arali izwo zwi sa pfali, zwino.
Kha ri ise phanḓa, lwaminiti. Ndimana ya vhu8.

Fhedzi izwo zwi aṋwaho mipfa na tsheṋe zwi a
landulwa, nahone hu si kale zwa seṅwa; zwine magumo
azwo ndi u fhiswa. (Avho ndi vha sa tendi.)

378 Zwino lavhelesani Paulo. “Fhedzi, vhafuṅwa,…” Zwino u
khou amba ngavho u khou lingedza u humela murahu fhasi ha
mulayo, ni a ḓivha, u khou lingedza u ita mishumo yoṱhe ya
mulayo, fhedzi zwi tou vhamiphaso u ya nga nḓila yazwo. Vha na
dzindovhedzo na u vheiwa ha zwanḓa, na hezwi zwithu zwoṱhe.

Fhedzi, vhafuṅwa, ri ni fhembeledzela zwithu zwa
khwiṋe,…
Khezwo-ha. Mu thetsheleseni zwino.
…na zwithu zwi tevhelaho u tshidzwa, naho—naho

kha hezwi ri tshi amba.
Ngauri Mudzimu a si muvhi ane a nga hangwa

mishumo yaṋu na u konḓelela ha lufuno, zwe na zwi
sumbedza kha dzina ḽawe, zwenezwo no zwi ṱanziela
kha vhakhethwa, nahone ṱanzielani.

379 Ni a vhona zwine a khou amba ngazwo? Ha khou amba nga
Vhakriste vha tshi wa, uri a zwi tsha konadzea u vhuya murahu.
U khou amba nga vhatendi vha muhumbulo vha fhiraho kha
zwivhumbeo zwa mbuyedzedzo. “Fhedzi,” o ri, “kha vhoinwi no
bebwaho hafhu, vhoinwi vhane na vha Vhakriste, vhafunwa, ri
fhembeledzelwa zwithu zwa khwiṋe. A ni ambi hezwo zwithu. A
ni tshili vhutshilo ho raloho. NiMukriste o tsireledzeyaho.”

O ri mini murahu afha? Zwino kha ri ye kha Vhahevheru 10,
he ra vha ri hone ano matsheloni, hafhu. [A hu na tshithu kha
theiphi—Mudz.]
380 Zwino kha ri vule, hafhu, kha Vhaefesa 4:30. Huno ri wane
hezwi, nga miniti, huno ri vhone uri izwi zwi ri mini, u itela u
tikedza hezwi, u ita uri Luṅwalo lu tshimbilelane na Luṅwalo.
Vhaefesa 4, kha ri vhone. Vhaefesa 4:30. Kha ri vhale nahone ri
vhone zwine Ya amba. Thetshelesani.

…ni so ngo ṱungufhadza Muya mukhethwa wa
Mudzimu,…
Nḓila—nḓila ine ra lovhedzelwaMuvhilini?Muyamuthihi.
…ni so ngo ṱungufhadza Muya mukhethwa wa

Mudzimu, une ngawo no pfuṋelwa u swika ḓuvha ḽa
thengululo yaṋu.

Ndi zwone? [Tshivhidzo tshi ri, “Amen.”—Mudz.] No
pfuṋelwa kha Muvhili wa Kristo, nga ndovhedzo ya Muya
Mukhethwa, a si nga u bva kha mvuseledzo iṅwe u ya kha iṅwe,
fhedzi u swikaḒuvha ḽa thengululo yaMuvhili. Ndi zwine na vha
zwone. Zwo ralo, a hu na nḓila ya uri ni xele.
381 Ni a tshenuwa. Huno ndi ngazwo u tshenuwa, u tshenuwa,
nyofho dzi fhelekedza u timatima.

Lufuno lu fhelekedza lutendo. Ndi a funa Khotsi anga. A thi
Mu ofhi, ngauri ndi a Mu funa. A nga si mmbaise. U ḓo nnyita
zwivhuya. Arali ndo vha ndi tshi Mu ofha, huno, “Oo, a thi ḓivhi
arali A tshi ḓo zwi ita, kana hai.” Ni a vhona?
382 Fhedzi arali ndi tshi Mu funa, “Ee, Khotsi, ndi—ndi a U
funa. Nahone ndi a zwi ḓivha uri U—U Khotsi anga, na uri U
ya mpfuna, nahone a thi ofhi fhedzi U ḓo tevhedza Ipfi Ḽau. Ndi
pfulufhedziso Yau kha nṋe.” Iyo ndi nḓila ineMuya waMudzimu
wa ita ngayo.
383 “Fhedzi, oo, arali ndo ita hezwi, arali nda ita izwo.” Ni a
vhona, na bvelela afho kha sia ḽa mulayo, hafhu. Ni so ngo tsha
ya kha sia ḽa mulayo. Ndi khanedza.
384 Sia ḽa thendelano ndi ḽone ḽine na khou ṱoḓa. Ndi mushumo
wo dzulaho wo fhela. Kristo o fa, nahone tshivhi tsho vhulaiwa
musi A tshi fa. Huno arali Mudzimu o ni tela Vhutshilo Vhu
Sa Fheli, “Vhoṱhe vhe Khotsi vha Nṋeya, vha ḓo ḓa kha Nṋe.”
Khezwo-ha, ni nga si xele. No tsireledzeya lwa tshoṱhe. “Ngauri
nga Muya muthihi roṱhe ro lovhedzelwa kha Muvhili muthihi,
nahone nga tshidzimu tshithihi O khunyeledza lwa tshoṱhe.”
Khezwo-ha. A hu na nḓila ya uri ri xele. Ngoho. Zwino, a zwi ni
iti uri ni pfe niwa vhuḓi? [Tshivhidzo tshi ri, “Amen.”—Mudz.]
385 Zwino, ni zwi ḓivha hani uri ni Mukriste? Musi muya waṋu
u tshi tendelana na Muya Wawe, musi lufuno lwa Mudzimu lu
mbiluni yaṋu, musi ni na lufuno, dakalo, mulalo, u konḓelela,
u bvuḓa, u lindela, vhuthu, vhulenda. Zwenezwo ndi musi ni…
Mitshelo yaMuya i tshi khou tevhela vhutshilo haṋu.
386 Hu si ngauri ni a kona u tshina Muyani, oo, kha iyi miungo
ya tshizwino, dzi tshi lidzwa kha phiano, kha u tshina hunzhi
hafha Muyani. Izwo zwithu zwo luga. Fhedzi vho isa zwithu
zwoṱhe kha sia ḽa mulayo, ni a vhona, nahone-ha, vho sia Muya
wa Mudzimu murahu.
387 Ndi ngazwo, musi Mudzimu a tshi thoma u Ḓivhonadza,
vha ri, “Maloto. A ri ṱoḓi tshithu tshi kwamanaho na Izwo.” A
vha ḓivhi Mudzimu. A vha athu u Zwi vhona. Vha nga si Zwi
pfesese, ngauri afho hu na vhutshilo ho fhambanaho. Ha zwi
ḓivhi, mufhunga a u ḓivhi zwine gorou ya khou ita. Ndi vhutshilo
ho fhambanaho.
388 Zwo ralo na kha Mukriste, kha mutendi wa muhumbulo,
mubuli, ane a bva nahone a bula, “Oo, ee, ndi Mukriste.” Fola

ḽihulu ḽi mulomoni wawe, vhunga kholomo ya ngei Texas yo
tumulwaho nanga.
389 Musadzi o ambara zwiambaro zwipfufhi, a ri, “Oo, ee, ndi
muraḓo wa tshivhidzo. Zwo tou ralo, ndo ralo.” Mitshelo yaṋu
i sumbedza uri a ni tshithu fhedzi wa muhumbulo. Ndi zwone.
Zwo tou ralo, ndi zwone. Hu tou vha na tshithu tshithihi tshi no
tendelana na izwo: uri ndi thaidzo ya muhumbulo kana muya wa
u emula u kha inwi. Ndi zwone.
390 Arali ni tshi khou ṱoḓa u tshila sa shango, Bivhili i ri,
“Arali ni tshi funa shango kana zwithu zwa shango, lufuno lwa
Mudzimu a lu ho kha inwi.” Khezwo-ha.
391 Zwino, ni ri, “Oo, Bivhili yo ri, ndi tea u ita izwo.” Hai, a
si hezwo. Dzulani hafha u swika Kristo a tshi ni itela tshiṅwe
tshithu, tshine tsha bvisa izwo kha inwi. Zwenezwo ni vha no
bebwa nga Muya wa Mudzimu. Hu si zwine na ita, ndi zwe A
ni itela. U swika ni tshi wana lufuno lwa uri no fhira u bva
lufuni u ḓa kha Vhutshilo. Huno ni lavhelese vhutshilo haṋu,
arali vhu—arali vhu tshi ongolowa. Hu si ngauri ni lingedza u
vhumba vhutshilo haṋu, fhedzi ngauri Mudzimu o ni ḓisa kha u
pfa Muya Wawe. A si inwi no no khou ḓiranga phanḓa kha nḓila
ya Mudzimu. Ndi Mudzimu u khou ni ranga phanḓa kha nḓila
Yawe Ene muṋe. A si inwi ane na khou ranga phanḓa, fhedzi
Mudzimu u khou ranga phanḓa.
392 Zwino lavhelesani hezwi, zwino, vhunga ri tshi swika fhasi
magumoni. Ndimana ya vhu11.

Nahone ri tama uri muṅwe na muṅwe wa vhoinwi a
sumbedze u ḓifunga huthihi kha ṱhanziela nthihi ya ḽone
fulufhelo u swika magumoni:

Uri ni si ralo u bvafha, fhedzi vhatevheli vha avho
vhane nga lutendo na u konḓelela vha vha vhaḽaifa vha
pfulufhedziso.

393 Zwino, tsumbedziso nthihi fhedzi hafha.

Ngauri musi Mudzimu a tshi itela Abrahamu
pfulufhedziso, ngauri a hu na muhulu we a vha a tshi
nga ana ngae, o ana nga ene muṋe,

A ri, Hu u fhaṱutshedza Ndi ḓo u fhaṱutshedza, na u
andisa, Ndi ḓo u andisa.

394 Musi Mudzimu a tshi ṱangana na Abrahamu! Zwino,
Abrahamu o ṱanganedza mulanga, hu si na zwine a tea u ita na
luthihi. Mulanga wo itwa na Abrahamu. Zwi tou vha tshilidzi
tsho fhelelaho, zwoṱhe. Abrahamu o vha a si munna wa khwiṋe.
O vha a si munna wa vhukhethwa. O vha a tshi tou vha muthu
zwawe. HunoMudzimu, nga u khetha, a nangaAbrahamu ngauri
Mudzimu o mu khetha; a si ngauri Abrahamu o vha a tshi khou
zwi ṱoḓa, ngauri Abrahamu o ita hezwi, ngauri o vha a munna a

sa dini, ngauri u na vhuṅwe vhuvha. Fhedzi ho vha u khetha ha
Mudzimu. Mudzimu o dzhia Abrahamu.
395 Ṋamusi, vhunga ndo amba, ndi a tenda, “Ri nanga vhareri
vhashu.” Ri mona-mona, ri tshi ri, “Zwo luga, muṅwe wa
madikoni o litsha. Kha ri wane munna wa khwiṋe ngomu
tshifhaṱoni a dzhie vhuimo hawe. Zwo luga, mufunzi a litsha;
kha ri wanuluse, ri na vhakhwiṋe.” Tshiṅwe tshifhinga izwo a
si zwone.
396 Musi vha tshi nanga munna wa u dzhia vhuimo ha Yudasi,
vho wana munna o khakheaho. Vho wana nzhinga, Mathiasi,
muṅwali muhulu, mutshudeni, mudiplomati. Vha ri, “U ḓo
dzhia vhuimo ha vhukuma. Mutukana, u vhonala sa munna wa
vhukuma.” Fhedzi ho vha hu si u khetha ha Mudzimu. Huno
a dzhia hoyu munna, nahone ho ngo vhuya a itela Mudzimu
tshithu.
397 Fhedzi Mudzimu o khetha muṱuku, wa mbiti wa kale,
Muyuda wa ningo ndapfu we a bvelela fhasi afho na tshifhaṱuwo
tshawe tshoṱhe, “Ndi ḓo tsela fhasi. Ndi ḓo vha fara.”
398 Mudzimu o ri, “Ndo vhona tshiṅwe tshithu ngomu hawe. Ndi
ḓo mu shumisa.”
399 Huno Mudzimu a bvelela phanḓa hawe kha itsho Tshedza
tshihulu henefho. Huno a ri, “Ndi Iwe nnyi, Murena?”
400 A ri, “Ndi nṋe Yesu. Ngani, zwi a u konḓela u raha mupfa.
Ndi ngani u tshi Ntovhola?” Sa zwenezwo, huno Mudzimu a
dzhia hoyo munna nahone a mu ita muṅwe wa vhanna vhahulu
vhe vha vhuya vha ḓa kha ḽifhasi u bva tsha Yesu Kristo. Uho ho
vha u khetha ha Mudzimu.
401 Ṋamusi, ri lingedza u khetha. Vhoinwi zwivhidzo, ni rumela
hoyu munna hafha, na uyo munna hafha. A zwi tei u itwa nga
heyo nḓila. Mudzimu ndi ene a rangaho phanḓa. Ndi Mudzimu
kha zwoṱhe, kha zwoṱhe; nṱha ha zwoṱhe, a si zwine maṅwe
mabammbiri a zwiṅwe zwivhidzo a ralo. Ndi zwine Mudzimu a
ambamalugana nazwo, zwine zwa ḓisa phambano.
402 Dzhielani nzhele. Mudzimu o ṋeya Abrahamu pfulufhedziso,
hu si na maga. Huno zwino, imani, a hu na tshe Abrahamu a tea
uri a ite. Mudzimu o ri, “Ndo no zwi ita.”
403 Mudzimu o ṋeya Adamu pfulufhedziso, a ri, “Adamu, arali u
si kwame hezwi, u ḓo tshila tshoṱhe. Fhedzi ḓuvha ḽine wa ḓo ḽa,
ḽeneḽo ḓuvha u ḓo fa.”
404 Adamu a ri, “Ndi a ḓivhudzisa uri hezwi zwoṱhe ndi
malugana na mini, naho zwo ralo?” A ṱuwa nahone a zwi ḽa, a
u kwama.
405 Tshifhinga tshoṱhe tshine Mudzimu a ita…muthu a ita
mulanga wawe na Mudzimu, kana Mudzimu na muthu, muthu
u vunḓa tshipiḓa tshawe. Ngauralo Mudzimu a tea u ita tshiṅwe
tshithu, ngauri O vhona uri muthu ndi mini. Nahone vho vha vho

tiwa, vho vha vho khethiwa, huno Mudzimu a tea u ita tshiṅwe
tshithu. Ngauralo Mudzimu a tsela fhasi nahone A ita mulanga
Wawe na Abrahamu, hu si na maga. Arali wo vha u si wa maga,
Abrahamu ndi musi o xela, kale.
406 Lavhelesani khae o dzula fhasi ngei Gerara, o gunea, a tshi
khou amba mazwifhi. Nahone a ṋetshedza mufumakadzi wawe
muṅwe munna, u itela u ḓitshidza. Muthu wa hani nandi! O
dzula nnḓa henefho, nahone o gunea. Mudzimu a mu vhudza, a
ri, “U so ngo bva hafha. U dzule nṱha henefha.” Nḓala ya fhela.
A tekateka a ya hune ha yeya zwo leluwa. Ni a ḓivha uri hu itea
mini khamuṱhanngamusi a tshi dzhia nḓila yo leluwaho.
407 A tekatekela, fhasi afho hune mahatsi ndi madala. Huno
musi a tshi swika fhasi afho, a vhudza khosi uri mufumakadzi
wawe ndi “khaladzi,” awe uri a ḓitshidze. Zwino, ayo o vha a
mazwifhi. Nahone muthu muṅwe na muṅwe, ane a nga dzhia
mufumakadzi wawe huno a mu ṋetshedza muṅwemunna, u itela
u ḓitshidza! Khoyo henefho, o dzula nnḓa henefho kha dennde
ḽiṱuku, o gunea, a tshi khou amba mazwifhi, nahone u bva
kha zwawe, zwo tumulwa u bva kha pfulufhedziso na zwiṅwe
zwoṱhe, fhedzi o vha a kha ḓi vhamuporofitawaMudzimu.
408 Huno ho vha hu na Abimeḽeke, o vha o luga, munna
mukhethwa. Zwo tou ralo, a tshi rabela vhusiku vhuṅwe na
vhuṅwe. A wana havha makhulu, vha miṅwaha ya ḓana, a tsela
fhasi henefho, o naka nahone a muswa hafhu. A ri, “Uyo ndi
ene musidzana we nda vha ndo lindela, zwo ralo ndi khou ya
u mu mala.”
409 Abrahamu a ri, “U ngamu dzhia. Ndi khaladzi anga.”

Ene, “Uyo ndi khaladzi anga.”
410 Ngauralo a mu dzhia henefho nahone a ita uri vhasadzi vha
mu ṱanzwe na—na u mu ambadza zwiambaro zwa vhuḓi, na u
mu lugisa sa—sa mukololo. Huno a rabela, a dzudzanya mmbete,
huno a imisela milenzhe yawe nṱha, huno a ri, “Matshelo, ndi ḓo
mala uyo musidzana wa vhuḓi wa Muhevheru, iyo—iyo khaladzi
ya uyo mutukana afho nnḓa. Oo, zwo vha zwi zwavhuḓi. O
Murena, U ya zwi ḓivha uri ndi U funa hani! Ee, muṋe wanga.
Ndi zwavhuḓi!”
411 HunoMudzimu a ri, “U tou fana namuthu o faho.”Oho-ho!

[Mukomana Branham u ya hoṱola—Mudz.] Nkhangweleni.
Abra-…
412 Ngani, Abrahamu o vha o dzula henefho, a tshi khou zwifha,
o gunea. Huno afha ndi oyu munna, munna wa vhungoho
nahone a fulufhedzeyaho. “Ngani,” a ri, “Murena, U ya ḓivha
vhungoho ha mbilu yanga. Naa ho ngo mmbudza, uri uyo khae
ndi ‘khaladzi’?”
413 A ri, “Ndi a ḓivha vhungoho ha mbilu yau. Ndi ngazwo
ndi khou thivhela u tshinya zwi lwaho na Nṋe. Ndi zwone.

Ndi a ḓivha vhungoho ha mbilu yau. Fhedzi munna wawe ndi
muporofita Wanga.” Haḽeḽuya! Oo, arali itsho tshi si tshilidzi,
ndi mini? “O gunea, a tshi amba mazwifhi, nahone o dzula
nnḓa afho, fhedzi u kha ḓi vha muporofita Wanga. Iwe dzhia
mutendelo, nahone u ye khae, nahone u himisele mufumakadzi
wawe murahu, kana u vhe munna o faho. A thi tsha ḓo pfa
thabelo dzau. Uri a u rabelele.” Amen. Khezwo-ha. “Uyo ndi
muporofita wanga.”

Zwino, ni ri, “Oo, ndi tama ndo vha Abrahamu.”
414 “Arali ro fa kha Kristo, ri Mbeu ya Abrahamu, nahone ri
vhaḽaifa vha pfulufhedziso.” Ndi zwone. Izwo ndi zwe Bivhili
ya amba. Ni a tama u I vhala? Ngani, Bivhili yo ri—yo ri
pfulufhedziso a si ya Abrahamu fhedzi na mbeu dzawe. Vhunga
ni…Abrahamu o vha a nambeu nnzhi, zwo ralo, vhana vhanzhi.
Ishimaele o vha a ṅwana wawe. O vha na vhana vha sumbe kana
malo murahu ha musi Sara a tshi lovha, nga muṅwe, Ketura.
Fhedzi, lavhelesani, mbeu ho vha hu o fulufhedziswaho, we a
vha a Isaka, nahone nga Isaka ho bvelela Kristo, nga Kristo ha
bvelela riṋe. Pfulufhedziso a i na maga.
415 Zwino, mini-ha nga Abrahamu? Ngani, ndi musi o itwa,
zwo vha zwi nga si tsha konadzea uri a humele murahu hafhu.
Ngangoho. Zwo vha zwi sa tsha ḓo konadzea uri Saulo a humele
murahu, arali izwo, ni ḓo tea u vhala Luṅwalo nga yeneyo nḓila.
Ni a vhona? Fhedzi a zwo ngo ralo. Pfulufhedziso ya Mudzimu i
dzula yo ralo lwa tshoṱhe.
416 Kha ri vhale hafha lwa miniti. Ndi khou ṱoḓa ni tshi Zwi
vhala. Ndi khou ṱoḓa ni tshi vula Vhagalata 3:16, huno ni vhale
hezwi, huno ni vhone zwino uri pfulufhedziso ndi mini, nahone
ni vhone arali—arali ri pfulufhedziso Yawe kana hai, 3:16.
Thetshelesani hafha. Zwo luga. Ndi khou ya u vhala ndimana
ya vhu15, nayo-vho.

Vharathu, ndi amba nga maitele a vhanna; Naho
wa tou vha mulanga wa muthu, fhedzi arali wo
khwaṱhisedzwa, a hu na muthu a u vhofhololaho, kana
u engedza henefho.

Zwino kha Abrahamu na mbeu yawe, mbeu (s, e mbili,
d), yone mbeu yawe ndi yone yo fulufhedziswaho.

“KhaAbrahamu naMbeu yawe.” Zwino lavhelesani.

Ho ngo ri, Huno na mbeu dzau (vhunzhi), sa vhanzhi;
fhedzi sa…muthihi, Huno kha mbeu yau, ine ya vha
Kristo.

417 Zwenezwo, Kristo o vha a Mbeu ya Abrahamu. “Huno riṋe
nga u fa kha Kristo, nahone ra lovhedzelwa kha Muvhili Wawe,
ri Mbeu ya Abrahamu, nahone ri vhaḽaifa vha pfulufhedziso.”
Zwino zwo ralo hani, ni khou ya u wa hani, arali Mudzimu o ni

ṋeya pfulufhedziso? Ni khou ya u gunea hani, na ṱuwa na ralo u
tea u ya heleni nga nṱhani hazwo?
418 Zwino, ni ri, “Zwo luga, ri nga si guneye?” Zwo tou ralo.
Huno musi ni tshi gunea, ni khou ya u zwi wana, ni so ngo
vhilahela. Abrahamu o zwi wana, na vhaṅwe vhoṱhe vho zwi
wana, nahone ni ḓo zwi wana. Ni so ngo elekanya uri zwi ni fha
pfanelo ya u tshinya. A zwi ralo. Ni ḓo badela zwoṱhe zwine na
ita. Ni ḓo kaṋa zwine na zwala. Na ita tshivhi tshithihi tshiṱuku
huno ni ḓo kaṋa ḓulu ḽo ḓala. Ndi zwone. Fhedzi, murathu, izwo
a zwi ambi uri no xela. Ndi zwone kokotolo. Abrahamu o kaṋa
zwe a zwala kokotolo. Ndi zwone. Fhedzi o vha o tshidzwa.
419 Mulanga we Mudzimu a ita na Isiraele: vho lozwa vhuḽaifa
havho, vho xelelwa nga shango ḽo fulufhedziswaho nahone vha
tsela fhasi Egipita, fhedzi a vho ngo lozwa mulanga wavho.
Mudzimu o ri, “Ndo elelwa pfulufhedziso Yanga kha Abrahamu.
Ndo elelwa, nahone Ndo tsela fhasi u phulusa vhathu Vhanga.
Tsela afho fhasi, Mushe, huno u vhudze Farao, Ndo ri, ‘Litsha
vhathu Vhanga vha ṱuwe.’ Ndo elelwa uri Ndo fiulufhedzisa
Abrahamu na mbeu yawe.”
420 Zwo ralo na kha riṋe. Ngauralo arali no fa, nahone vhutshilo
haṋu ho dzumbama kha Mudzimu, nga Kristo, a hu na tshithu
shangoni tshine tshi nga ni kwama. Zwino, ni nga khakha, fhedzi
arali ni wa vhukuma, wa ngoho, ṅwana wa Mudzimu, na vhona
uri no ita phoswo, ni ḓo vuwa na lingedza hafhu. Ndi zwone,
nahone a ni nga dzuli henefho.
421 Fhedzi arali ni goswi, arali ni mufhunga, arali hu si na “u
takuwa” kha inwi, ni ḓo ri, “Aa, zwo luga, ho vha hu si na tshithu
Khazwo, naho zwo ralo.”
422 Muvhuso wa Mudzimu u nga muthu we a dzhia mbule huno
a ya lwanzheni, a ḽi posa. Musi ḽi tshi bva, ḽi vha ṋi na zwibode,
zwiḓula, dziṋowa, magwavhavha, mabuvhi, na khovhe. Ayo ndi
Mafhungo maḓifha musi a Tshi reriwa.
423 VhungaMurena u ḓo vhudzamushumeli, vhungaMukomana
Graham, “Gonya afha nṱha. Iya kha heyi khuḓa nahone u reye
zwiṱukunyana, Mukomana Graham.” Zwo luga, dzhia iḽi mbule
nahone u gonyele nṱha huno u thome u rea.

“U khou ya gai, Mukomana Bill?”

“Ndi khou bvela nnḓa huṅwe fhethu, nda posela kha heyi
khuḓa.”
424 Ndi khou kokodza, “Khezwo-ha, Murena, U ya ḓivha uri
ndi mini.” Nda kokodza mbule hafhu, “Zwo luga, khevha hafha,
Murena.”
425 Zwino, tshibode tsho vha tshi tshibode, na u rangani hazwo.
Tsho tou fashwa nga mbule. Ndi zwone. Huno ndi nga yeneyo
nḓila ine vhathu vha tshi faswa kha zwipfi, “O Haḽeḽuya!

Haḽeḽuya! Kha hu rendwe Murena. Vhugala kha Mudzimu.
Haḽeḽuya!” Vho ḓi tou fashwa ngambule, ndi zwenezwo fhedzi.
426 Arali hoyo muya wa kale wa Tshibode u ngomu havho, a zwi
nga dzhii tshifhinga tshilapfu, vha ri, “Zwo luga, ndi a ni vhudza,
…”Khoyu u ya ṱuwa, a tshi humela murahu.
427 Huno Ganzhe ḽa kale ḽi ḓo ri, “Fhedzi Izwo a thi zwi pfesesi.”
Ni a vhona?
428 Vho Buvhi vha dzula henefho lwa tshifhinganyana, vha
thoma “tse, tse, tse,” vha tshi humela murahu, “Zwo luga, a hu
na tshithu Khazwo, naho zwo ralo.”
429 Vhommeṋowa vha ḓo ri, “Oo, ndi tshigwada tsha
vhavhumbuluwi vhakhethwa. Ndi zwenezwo fhedzi kha Izwo.
Ndi ḓo tsela fhasi hune vha vha na zwipfi zwa khwiṋe u fhira
izwo.” Ngani, ni ṋowa, na u rangani hazwo. Mbule ḽa Mafhungo
maḓifha ḽo sokou ni fasha, ndi zwenezwo fhedzi.
430 Fhedzi khovhe i iswa ṱafulani ya Vhasa. Yo vha i khovhe, na u
rangani hazwo. Mbeu yayo yo vha i khovhe. Yo thoma, i khovhe,
nahone Mudzimu u ya ḓivha khovhe Dzawe u bva mutheoni wa
shango. Haḽeḽuya!
431 Elelwani, zwoṱhe zwi khou fema maḓi mathihi a matope
nnḓa afho. Zwoṱhe zwi khou fema kha kudambwana kuthihi.
Ndi zwone. “Roṱhe ro ita…ri ṅwa kha Tombo ḽithihi ḽa
tshimuya.Vhoṱhe vho ḽa mana sogani.” Khaḽebe na Yoshua vho
ḽa mana nthihi ye—ye vhaṅwe vhoṱhe vha ḽa. Nahone vhoṱhe vha
wa sogani. Fhedzi ho vha hu na vhanangiwa vhavhili vhe vha
wetshela seli, nahone vhawetshela seli. Ndi zwone.
432 “Roṱhe ro itwa uri ri ṅwe kha Tshisima tshithihi.” Fhedzi
a si vhoṱhe vhane vha ṅwa vho tshidzwaho. Ro itwa uri ri
huwelele roṱhe. Ro itwa uri ri pembele roṱhe. Fhedzi Vhanangiwa
vho tshidzwa. No dzhiela nzhele? Yo ri, “Mimuya mivhiili,
maḓuvhani a u fhedza, i ḓo vha i tsini u swika hune ya ḓo fhura
Vhanangiwa arali zwo vha zwi tshi konadzea,” arali zwi tshi
konadzea. Ni a vhona? Uyo ndi Muya wa vhukuma waMudzimu,
vho nangelwa Vhutshilo Vhu Sa Fheli.
433 Zwino ri khou vala. Zwenezwo Mukomana Neville u ḓo
thoma he nda sia hone. Zwo luga.

Huno Ndi amba hezwi, uri mulanga, we wa
khwaṱhisedzwa phanḓa ha Mudzimu kha Kristo,
mulayo, we wa dzhia miṅwaha ya maḓana maṋa, nga
murahu ha miṅwaha ya maḓana maṋa na ya furaru, u
nga si thuthe, u ita uri pfulufhedziso i sa shume.
Iyo ndi pfulufhedziso yeMudzimu a ṋeyaAbrahamu, phanḓa

ha musi mulayo u tshi thoma.
Ngauri arali—ngauri arali ifa ḽo ḓa nga mulayo, a zwi

tsha vha yone pfulufhedziso: fhedzi Mudzimu o i fha
Abrahamu nga pfulufhedziso.



VHAHEVHERU, NDIMA YA VHURATHI 2 241

A si nga zwine na ita, a si nga milayo, milayo iṅwe ya
tshivhidzo tshaṋu, nga u vha muraḓo wa tshivhidzo, kana
muṅwemulayo. Zwi tou vhamishumo ya tshilidzi tshaMudzimu
tsho fhelelaho, kha inwi. Khezwo-ha.
434 Lavhelesani.

Ngauralo izwo vho shumela mulayo? Wo engedzwa
nga nṱhani ha vhutshinyi, u swikambeu i tshi swika kha
we a fulufhedziswa;…
Izwo a zwi ho khagala u fana na ningo kha tshifhaṱuwo

tshanga? “Wo engedzwa, uri u shume u swika Mbeu i tshi swika,
ye ya vha i Kristo, ane pfulufhedziso yo itwa kha Ene.”

…nahone zwo tewa nga vharuṅwa nahone zwanḓani
zwa murabeleli.
Zwino murabeleli a si murabeleli wa muthihi, fhedzi

Mudzimu ndi muthihi.
435 Zwino, ndi khou litsha henefha, Mukomana Neville u ḓo
thoma henefho, nga heḽi Ḽavhuraru ḽi ḓaho.
436 Zwino ni a pfesesa zwe ra amba? [Tshivhidzo tshi ri,
“Amen.”—Mudz.] Uri a zwi konadzei kha Mukriste o bebwaho
hafhu…A thi ṱoḓi uri, zwino, u ḓivhidza ene muṋe, “o bebwaho
hafhu.” Ndi amba, wa vhukuma, Mukriste o bebwaho hafhu, uri
a we kha tshilidzi, a nga si zwi ite. A nga wa, ndi zwone, fhedzi a
nga si ralo, na luthihi, u bva kha tshilidzi.

Abrahamu o wa kha tshilidzi. Zwo ralo, o ralo. Mudzimu
o mu vhudza u ri “a dzule henefho.” A bva khatsho, fhedzi ho
ngo vhuya a xelelwa nga mulanga wawe. O vha a kha ḓi vha
munangiwa wa Mudzimu. O vha a muporofita o dzula henefho.
O vha o ralo tshifhinga tshoṱhe. U ḓo dzulela u vhawaMudzimu.
437 Zwino dzhielani nzhele. Bivhili yo ralo, uri, “Isiraele yoṱhe
i ḓo tshidzwa.” Ndi vhangana vho no ḓivha izwo? Bivhili yo ri,
“Isiraele yoṱhe i ḓo tshidzwa.” Zwino, “Isiraele a si Isiraele ine
ya vha ya ṋama, fhedzi Isiraele yaMuya, ngauri mpho nambidzo
a zwi na tshanduko.” Izwo ndi zwe Bivhili ya amba, ndimana i
no tevhela? Vhagalata. Zwo luga. “Isiraele yoṱhe i ḓo tshidzwa.
Muṅwe na muṅwe wavho u ḓo tshidzwa.” Ri vha hani Isiraele?
“Nga u fa kha Kristo, ri vha Mbeu ya Abrahamu, nahone ri
vhaḽaifa vha pfulufhedziso.”
438 Paulo o ri, “Izwo zwa nga nnḓa a siMuyuda, fhedzi zwi re nga
ngomu, ndi Muyuda, Ene o fulufhedziswaho.” Huno ri Mbeu ya
Abrahamu, nga pfulufhedziso, nga Kristo, ri tshi Mu ṱanganedza
sa Mutshidzi washu.
439 Oo, ndi fulufhela uri ni khou zwi vhona. Ndi fulufhela ni
khou zwi pfesesa, arali na dzula Nazwo lwa tshifhinganyana.
Zwino ri khou fhedzisa hafha, zwenezwo ra thoma nga
Meḽikesedeke, zwine zwa ri vhuisa murahu kha hezwi. Ri thoma
henefha…Oo, Zwi tou vha, zwithu zwoṱhe ndi zwa vhuḓi.

Fhedzi ri sokou isa phanḓa na u dzhena kha izwo zwithu zwa
vhudzivha.
440 Zwino, ni a vhona, arali na dzhia Hezwi hafha, zwi vhonala
unga, arali na nga Zwi vhala lwa u tou lavhelesa…Vhunga wa
vhuraru o dzingindelaho, ane a tenda uri hu na Midzimumiraru,
ndo vhudziwa tshiṅwe tshifhinga, u ri, “Mateo 3 i khwaṱhisedza
uri ho vha hu na vhararu, Vhathu vhararu khaVhumudzimu.”
441 Nda ri, “Ndi ḓo tea u zwi vhona.”
442 A ri, “Lavhelesa.” Ndo ima kha phuḽuphithi, a ri, “Lavhelesa
hafha, Mateo 3.” A ri, “Musi Yesu a tshi bva maḓini, vhona,
maṱaḓulu a vuletshela Ene. Huno A vhona Muya wa Mudzimu
vhunga ḽiivha. Huno Ipfi ḽi bvaho Ṱaḓulu ḽi tshi ri, ‘Hoyu
ndi Murwa mufuṅwa Wanga ane Nda takalela u dzula khae.’
Huno ho vha hu na vhararu: Murwa kha khunzikhunzi; Muya
Mukhethwa vhukati; na Khotsi afho nṱha.”

Nda ri, “Mukomana, Luṅwalo a lu vhuyi lwa ralo.”

“Oo, ee, lu ralo.”

Nda ri, “Zwino dovha u Lu vhale, u wanuluse arali Lu
tshi ralo.”
443 Zwino, tshifanyiso khetshi. Mudzimu khoyu, Murwa;
Mudzimu khoyo, Khotsi; Mudzimu khoyu, Muya Mukhethwa, sa
ḽiivha. Zwino lavhelesa. Bivhili yo ri, musi Yeso a tshi lovhedzwa,
“Murwa a bva maḓini, vhona, maṱaḓulu nṱha Hawe a vulwa. Na
Ipfi ḽi tshi ri…A vhonaMuya waMudzimu, Muya waMudzimu,
sa ḽiivha.” Hu si muṅwe Muthu nṱha hafho, fhedzi Muya wa
Mudzimu wo vha u Ḽiivha ḽe ḽa vha ḽi nṱha Hawe. Na Ipfi ḽi tshi
ḓa, ḽi tshi ri, “Hoyu ndi Murwa mufuṅwa Wanga, ane khae Nda
takalela u dzula.” Zwino vhalani Mateo 3 huno ni vhone arali I
sa ralo. Ni a vhona? A si vhathu vhararu, na luthihi.
444 Huno ndi yeneyo nḓila…Hezwi a zwi ambi uri a zwi tsha
konadzea urimuthu a nga si tsha vhuyamurahu, zwenezwo,musi
o gunea. A I ambi izwo. A I ambi izwo. I ri, “A zwi konadzei
uri muthu a dovhe u vhuya murahu kha u ḓivhuyedzedza, nga
murahu hamusi o no vhuya a vha henefho.” A nga si zwi ite.
445 Bivhili yo ri, “Uyo o bebwaho nga Mudzimu, ha iti tshivhi,
ngauri a nga si tshinye. Ngauri Mbeu yaMudzimu i khae, nahone
a nga si tshinye.” Ndi nga vhidzwa hani muitazwivhi, ngeno hu
na tshidzimu tsho dzulaho afho u dzhia vhuimo hanga? Ndi nga
fa hani, musi lufu lwo badelelwa nṋe? Ndi nga fa hani, musi ndi
naVhutshilo VhuSaFheli? Ndi nga ralo hani? Ni nga si zwi ite.
446 Ndi nga wana hani thendelo yo ṅwalwaho nga ṋeḓorobo,
ya uri ndi gidime maela dza furathi nga awara ḓoroboni, huno
muofisiri a mpfarela u gidima maela dza furathi nga awara? Ni
nga zwi ita hani? Ndi na thendelo i bvaho kha ṋeḓorobo ine ya
ri ndi zwi ite. A nga si mpfare. U—u mpfara hawe, a nga lidza

tshiṱiriri na zwiṅwe zwoṱhe, huno nda zwi litsha. A zwi ambi
tshithu; ndi na thendelo.
447 Huno ndi nga ralo hani, zwenezwo, nga murahu ha musi
Kristo o mpfela nahone nda vha u luga Hawe nga nṱhani ha
tshilidzi Tshawe na lufuno kha nṋe? Ndi nga tshinya hani, musi
hu na tshiṅwe tshithu vhukati hanga na Mudzimu, tshidzimu?
Ndi nga si tshinye. Ndi nga si zwi ite. Mudzimu ha mmboni;
U vhona Kristo. O ima vhuimoni hanga. Huno musi ndi tshi
ita tshithu tsho khakheyaho, Kristo u dzhia vhuimo hanga.
Ndo ḓibula, “Ndo khakha. Ndi zwone. Murena, U ḓivha mbilu
yanga. U ya ḓivha arali ndo vha ndi khou ṱoḓa u tou ralo kana
hai. Nahone ndo khakha. Nkhangwele.” Mudzimu ha vhuyi a
zwi vhona. Malofha a Yesu o mpfukedza, tshifhinga tshoṱhe.
Zwenezwo Mudzimu a nga mmbona hani? Tshivhi tshi nga—nga
ralo hani u vhalelwa kha nṋe, musi A nga si zwi ite? Musi ndi
tshi tou zwi ita, tsho hangwelwa. [Mukomana Branham u khotha
muṅwe wawe—Mudz.] Ndi zwone.
448 U fana na u dzhia one—one mashotha maṱuku a ngaho
haya, mushonga wa ṱiṱo muṱuku, huno na a dzhia o ḓala ennge
ntswu nahone na i fara nṱha ha phaiphi ya tshisibe, huno na u
rothisela henefho, huno na lingedza u u wana hafhu. I shanduka
ya vha tshisibe. Ennge i vha tshisibe. Huno izwo ndi zwine,
zwivhi zwaṋu zwo bulwaho, arali ni kha Kristo. Vhukati haṋu
na Mudzimu ndi phaiphi ya tshisibe yo fhelelaho, huno zwivhi
zwaṋu zwi vha u luga ngauri Tshidzimu tshivhuya tsho ni lindela
henefho.

Musi ni tshi ḓa mulamboni magumoni a ḓuvha,
Huno mimuya ya u fhedza ya maṱhupho yo
vhudzula;

Hu na ngelekanyo nthihi i ntakulaho nahone i
itaho uri mbilu yanga i takale,

A thi nga weli Yorodane ndi nḓoṱhe.
449 Itsho ndi tshiṅwe tsha zwithu zwa vhuḓi. Itsho ndi tshiṅwe
tsha zwithu zwa vhuḓi. A thi nga tei u u wela. Ḽiṅwe ḽa haya
maḓuvha, ri ḓo swika magumoni a nḓila. Ḓuvha ḽi ḓo landula u
penya, zwenezwoMudzimu u ḓo vhidzelela.
450 Adamu u ḓo swikelela nahone a khaḓa Efa, nahone a ri,
“Mufuṅwa, khezwi hafha. Ndi tshifhinga tsha u vuwa.”
451 Efa u ḓo swikelela huno a fara Avhele, a ri, “Takuwa,
mufuṅwa. Ndi tshifhinga tsha u vuwa.” Avhele u ḓo fara Sethe.
Huno Sethe u ḓo fara Noaxe. Noaxe u ḓo fara…Oo, u tsela
fhasi, u tsela fhasi kha Abrahamu, na u ralo vha tshi vuwa. Hu
ḓo vha na u khaḓana huhulu na u phaphamiswa musi Murwa wa
Mudzimu a tshi ḓa. Ri ḓo ima kha u fana Nae.
452 Zwino, arali na ita tshivhi fhano, ni ḓo tshi badela. Ndo…
453 Zwi dzulela u ḓa kha muhumbulo wanga, ndi tea u zwi
amba. Ndo lingedza u zwi thudzela thungo, luṋa kana luṱanu.

Ndi tea u zwi amba. Ndi vhangana vhane vha elelwa uyu
murathu, mufunzi, ane a dzulela u ḓa afha kha tshivhidzo
tsha Mudzimu? Mukomana, nṱha hafha, dzina ḽawe ndi nnyi? O
shuma ngei Vorgang fhasi afho. Oo, noṱhe ni…Tshivhidzo tsha
u thoma tsha Mudzimu, henefha khuḓani. Kana, o vha a tshi
rengisa Rawleigh nga tshifhinga tsha—tsha mutsiko. Muvhuya
wa vhukuma, munna mukhethwa. Mukomana Smith o dzhia
vhuimo hawe nṱha afho. Ndi ḓo amba dzina ḽawe nga miniti i si
gathi. O vha amunna o tshidzwaho ngaMudzimu.
454 Elelwani, arali na sa dzhena kha ndulamiso, na ita tshithu
tsho khakheyaho sa Mukriste, Mudzimu u ḓo ni tsivhudza. Huno
arali na sa dzhia tsivhudzo, U ḓo ni ṱusa kha ḽifhasi. Ndi
zwenezwi zwine A ita.
455 Elelwani, kha Bivhili? Lavhelesani kha tshivhidzo tsha
Vhakorinta. O vha vhudza zwe vha vha vha zwone, kha vhuimo,
kha Kristo. Fhedzi o vha tsivhudza nga zwe zwa vha zwi tshi
khou ya u itea. Huno vha ḓikhakhulusa, vha luga, khaMudzimu.
456 Huno hoyu murathu muṱuku, o vha a murathu wa vhuḓi
muṱuku, ndi a tenda, munna o tshidzwaho nga Mudzimu. Huno
a mu wanela mushumo fhasi hafha kha…kha Vorgang. Arali
vhaṅwe vha vhathu vhawe vho dzula hafha, ndi a fulufhela a ni
elekanyi uri ndi…A thi ni ḓivhi arali no dzula hafha. Fhedzi,
Ramsey, Mukomana Ramsey, ndi vhangana vhane vha elelwa
Mukomana Ramsey nṱha afha kha Tshivhidzo tsha Mudzimu?
Zwo tou ralo, ni a ralo, munna muṱuku wa vhuḓi. Huno o vha
a tshi dzulela u ḓa nḓuni yanga huno ra amba roṱhe, nahone ro
vha ri tshi dzula henefho huno ra lila nahone ra farana zwanḓa;
Mukriste wa vhukuma.
457 Ḽiṅwe ḓuvha nda dzhena khazwo fhasi afho, ndi kha ḓi bva
u vhuya kha muṱangano ngei seli ha lwanzhe, nda ita uri goloi i
ṱoliwe,MukomanaRamsey a ri, “Ndi nga u thusa ngani, Billy?”
458 Nda ri, “Ṱola goloi yanga, Mukomana Ramsey. U shandukise
mapfura.”
459 “Zwo luga,” a ri, “zwo luga, muthu wa u thetshelesa.” A ri,
“Wo vha na muṱangano wa vhuḓi?”
460 Nda ri, “Oo, Mukomana Ramsey, wo vha uwa vhuḓi.” Nda ri,
“Ndi tama u tshi nga ṱuwa na nṋe tshiṅwe tshifhinga. Ndi ngani
u sa ṱuwi na nṋe?”

A ri, “A thi tsha shumela Murena, Billy.”
Nda lavhelesa umona, nda ri, “Wo ri mini?”

461 A tou ri, “A thi tshaMu shumela na luthihi,” a ṱuwa.
462 Nda elekanya, “Oo, u khou isa phanḓa.” Nda tevhela, nda ya
huṅwe fhethu.
463 Nda vhuyamurahu nahone nda dzhena kha goloi yanga. Nda
vhuya hayani, huno nda thoma u elekanya nga izwo, “A thi tsha
shumela Murena.”

464 Murena vho zwi vheyambiluni yanga uri ndi humelemurahu
nahone ndi mu vhudzise hafhu. Ngauralo, nda ri, “Meda, fara
iyo goloi.”
465 Huno nda dzhena, huno nda dzhena kha goloi yanga nahone
nda humela murahu, nda ima hafhu, nda ya kha Vorgang. Nda ri,
“MukomanaRamsey, ndi khou ṱoḓa u u vhudzisambudziso.”

A ri, “Zwo luga, Billy, ndi mini?”
Nda ri, “Wo ri, a si kale, a u tsha shumela Murena. Wo vha u

tshi khou tou ntshutshedza, wo vha u sa khou ralo?”
A ri, “Hai.”
Nda ri, “Mukomana Ramsey, a—a khou zwi amba nga

vhungoho.”
A ri, “Ee.”
Nda ri, “Naa a ni Mu funi?”
A ri, “Arali ndi tshi Mu funa, ndi ḓo Mu shumela. Ndi nga si

ralo, Billy?” a ṱuwa.
Nda elekanya. “Muṋewanga,Mukomana Ramsey!”
A ri, “A thi tsha ṱoḓa u amba ngazwo.”

466 Nda ya hayani, nda dzhena lufherani, nda vala vothi. Huno,
oo, ni a ḓivha uri ni ḓi pfa no lemelwa hani, u tou fana na musi
no dzhiela lushie zwikontsi kana tshiṅwe tshithu, ni a ḓivha.
Nda—nda elekanya, “Mini? Zwi nga si ralo. Ngoho hu na tshiṅwe
tshithu tsho iteaho khaMukomana Ramsey.”
467 Huno hu na mutukana muṱuku wa mukhaḽadi, a vhidzwaho
Jimmy, u ḓa fhano tshivhidzoni. U na mulenzhe muthihi, ni a
ḓivha; ya ṱudza, zwi nga zwo ralo. Ndo hangwa dzina ḽawe, u
shuma fhasi afho kha Vorgang, u tshimbidza garatshi. A ṱangana
na nṋe, nahone a ri, “U ya ḓivha, Mufunzi. Branham,” a ri, “A
thi ḓivhi nga hezwi Dokotela. Ramsey u mona na hafha.” A ri,
“Ndo mu vhudza, ḽiṅwe ḓuvha, a ri, ‘Roṱhe ro vha ri tshi khou
ofha na u vula milomo yashu u mona na hafha.’ A ri, ‘Wo vha
munna muvhuya.’ Fhedzi,” a ri, “O dzhia ṱhanziela yawe huno
a ya ravhani nahone a i kherukanya ya vha zwipiḓa, huno a
zwi posa kha ravha, a ri, ‘A thi tsha ṱoḓa u kwamana nazwo na
luthihi.’”

A ri, “Heḽa, muṋewanga!” A ri, “A u tei u ita hezwo.”
A ri, “Oo, Jim, ndo fhedza u shumelaMurena.”
Ngauralo a isa phanḓa, a ri, “A u ambi izwo.”

468 Huno a ri, “Zwenezwo a mmbudza, a ri u khou ḓa u tumula
phaiphi dzawe, nga Ḓuvha ḽa Vhashumi,” ndi a tenda ḽo vha ḽi
ḽone. “Huno a ri, ‘Zwino, ndi khou ṱoḓa u tshi ḓa u nthusa, Jim.’”
469 A ri, “Ndi ḓo u thusa nga murahu ha musi ndi tshi vhuya
tshivhidzoni, fhedzi ndi khou thoma nda ya tshivhidzoni.”

470 U ri a humela murahu, “Huno Vho. Ramsey vho vha vha
tshi khou tumula dzaone phaiphi kha goloi yavho. A ri, ‘Jimmy,
wela mulambo. Saḽuni dzo vala hafha. Wela mulambo huno u
nngwanele kasi ḽa halwa.’”
471 A ri, “Vho. Ramsey, ndi namilandu ya zwithu zwinzhi, fhedzi
a thi nga vhi namulanduwauwanelamuḓinḓawaMudzimukasi
ḽa halwa.” A ri, “Hai, muṋewanga. Izwo a thi nga zwi iti.”
472 Huno a ri, “Zwo luga, isa phanḓa. U ḽi wane, Jim.”
473 A ri, “Vho. Ramsey, ndi khou tumula phaiphi dzavho. Fhedzi
arali vha wana halwa, vha ḓo ya vha tou ḓiwanela hone.” A ri, “A
thi khou ya u rengelamulandawaMurena zwithu zwo raloho.”
474 Zwo ralo Ramsey a dzhena kha goloi ya Jimmy, a wela
mulambo; a vhuyamurahu, o swaiwa lwa hafu, nga kasi ḽa halwa,
a tshi khou ḽi ṅwa.
475 A thoma u tsela fhasi, huno a lwala. Ni a vhona? Mudzimu o
vha a nga si ambe nae. Ndo mu tsivhudza, ndo ita zwoṱhe zwine
nda kona. Mukomana Smith a ya khae nahone a mu tsivhudza.
Muṅwe na muṅwe o lingedza u ita zwoṱhe zwine a kona khae.
Fhedzi naho zwo ralo, a dzungudza ṱhoho yawe. Ha itea mini?
A lwala nahone a fa. Izwo zwi sumbedza uri o vha a muthu o
tshidzwaho. Arali Mudzimu o kundwa u mu ita…u mu ḓisa
kha u ṱhonifha, U ḓo tea u mu ṱusa kha ḽifhasi nahone a mu
vhuisa Hayani. Izwo ndi zwe Bivhili ya amba kokotolo. Ndi
zwine Bivhili ya fulufhedzisa. Arali na hana u khakhululwa, ni
tea u ya Hayani.
476 Ngauralo Mudzimu a nga si ni lozwe nga murahu ha musi O
ni tshidza, fhedzi A nga fhungudza maḓuvha aṋu hafha, a ita uri
ni badele tshivhi tshiṅwe na tshiṅwe tshe na ita. Ngauralo, arali
na tshinya, ni ḓo tea u lifha zwe na ita. Itanu elelwa izwo.
477 Zwino, zwino Murena a vhe na vhoinwi. Ndi a tenda,
madekwana a ṋamusi, uri Mukomana Ramsey o vha o tshidzwa.
Ngoho, ndi a zwi tenda. Fhedzi o tou kundelwa u ṱhonifha
Mudzimu, huno musi a sa ṱhonifhi Mudzimu, Mudzimu a tea
u mu vhuisa hayani. Ndi zwone zwi zwoṱhe zwa u ita, ngauri,
ho vha hu mini? “U ḓo shonisa na u nyadzisa Malofha ane o
itwa mukhethwa ngao.” Ndi zwone? “Huno a dzhia mulanga
sa tshithu tshivhi,” arali izwo hu si zwine ulu luṅwalo lwa
Vhahevheru lwa amba zwone kokotolo. Ni a vhona? Zwi nga si
konadzeye uri a xele, fhedzi u ḓo ḓisa u shonisa na u nyadzisa,
ngauralo Mudzimu u tea u mu ṱusa kha ḽifhasi nahone a mu
vhuisa Hayani. Ndi zwone zwo iteaho kokotolo.

Zwino ngavhe Murena a tshi fhaṱutshedza, musi ri tshi
kotamisa ṱhoho dzashu lwa tshifhinganyana u itela thabelo.
478 Zwino, Khotsi mukhethwa nahone vha tshilidzi, ri a U
livhuwa zwihulu nga pfulufhedziso ine ra vha nayo, ya uri A u
nga ri ṱutsheli na u ri laṱedza.Wo fulufhedzisa uri U ḓo tshimbila

na riṋe kha vhuno vhutshilo, nahone lufuni U ḓo vha u tsini na
riṋe. Wo ri fulufhedzisa uri ri na Vhutshilo Vhu Sa Fheli. Wo
ri ṋetshedza Hone nga mahala. Ri nga si Vhu lozwe. “Vhoṱhe
vhane vha ḓa kha Nṋe, vha na Vhutshilo Vhu Sa Fheli.” Huno
arali vhu Vhutshilo Vhu Sa Fheli, a Vhu na magumo, nahone Wo
fulufhedzisa uri vusa nga ḓuvha ḽa u fhedza. Ri livhuwa zwihulu
nga hezwi. Ri a livhuwa ngauri Ipfi Ḽau ḽi ri funza hezwi. Ḽi ri
ṋea fulufhelo ḽa vhukuma. Ḽi ri ita uri ri ḓivhe uri Khotsi ashu
ndi Lufuno. U a ri funa, nahone O ri nanga. Wo ri, “A no ngo
Nnanga, fhedzi Ndo ni nanga nahone nda ni ta.” Huno ndi a U
livhuwa, Khotsi, uri Wo ita nga u ralo. Huno vhanzhi vho dzula
hafha, madekwana a ṋamusi, nahone vhe vha telwa Vhutshilo
Vhu Sa Fheli, nahone vho ṱanganedza Yesu Kristo sa Mutshidzi
wavho. Nahone mitshelo ya Muya i tevhela vhutshilo havho:
u bvuḓa, vhulenda, u ḓiṱukufhadza, lufuno, dakalo, mulalo, u
konḓelela, vhuhwavho. Ri livhuwa nga vhenevho.
479 Huno ri a rabela, Khotsi, uri arali hu na vhaṅwe ngomu
hafha, madekwana a ṋamusi, vha si na heyo mitshelo ine ya vha
tevhela, fhedzi vho awela nṱha ha zwithu zwi si zwavhukuma,
ngauri vho shumea, ḽiṅwe ḓuvha, ngauri vho vha vha zwipfi,
vho pfa vha wa vhuḓi, vha nga vha vho huwelela, vha nga vha
vho ita zwithu zwinzhi. Fhedzi, Khotsi, arali vha si na mitshelo
ya Muya, ine ya vha fara ḓuvha na ḓuvha kha lufuno lu sa
shanduki, vha tshi hangwela maswina avho, vha tshi lugisa
vhukhakhi havho, nahone vha tshi tshila nga mulalo na lufuno,
nahone vha vha vhuḓi na vhulenda nga tshavho, na u swela kha
Tshivhidzo, lufuno lwa Kristo na lwa vhana Vhawe, O Mudzimu
wa u ya nga Hu Sa Fheli, vha hangwele. Naho vha miraḓo
ya tshivhidzo, miraḓo ya muvhili wa ḽifhasi, ngavhe vha tshi
ṱuwa zwino nahone vha vhetshele thungo izwo zwa muhumbulo,
mishumo yo faho, huno vha gidimele kha u khunyelela. Zwi
tendele, Murena. Ngavhe vha tshi ḓa kha Ene o khunyelelaho
nahone vha Mu ṱanganedze u itela u pfumelelwa ha zwivhi
zwavho, uri A kone u ima sa tshidzimu tsho khunyelelaho u
itela munna o khakhaho na musadzi o khakhaho. Huno vha
bveledzele nga tshilidzi Tshawe tsha lufuno na mulalo, u swika
vha tshi ḓa Vhuhoneni ha Mudzimu hune vha ḓo tshila tshoṱhe.
Zwi tendele, Khotsi.

Musi ri tshi kotamisa ṱhoho dzashu:
480 Arali hu na muṅwe ane a takalela u bva kha vhutshilo ha
ṋama ha milayo, ha dzindovhedzo, ha zwipfi, ha zwithu zwiṱuku
zwa ṋama zwi ngaho izwo, u itela mbilu ya vhukuma yo ḓalaho
nga lufuno lwa vhukuma, uri—uri ni kone u tshimbila ni tshi
ya kha swina ḽaṋu ḽo halifhaho, uri ni vheye zwanḓa zwaṋu u
mona nae nahone ni ri, “Mukomana, ndi ḓo u rabelela. Ndi a
u funa.” Arali ni tshi ṱoḓa u bva kha tshenzhemo tsha zwithu
zwa ṋama u itela tshenzhemo tsha vhukuma tsha lufuno, ni ḓo
ralo u imisela tshanḓa tshaṋu kha Mudzimu? Na ri, “Mudzimu,

ndzhie madekwana a ṋamusi, nahone u nnyite zwine nda tea u
vha zwone.” Ndi ḓo ni rabelela, u bva henefha kha phuḽuphithi.
Ni tama thabelo? Imisani zwanḓa zwaṋu.
481 Mudzimu a ni fhaṱutshedze murahu afho, muṋe wanga.
Mudzimu a ni fhaṱutshedze, murathu. Muṅwe muthu-vho?
Mudzimu a ni fhaṱutshedze, muṋe wanga. “Zwi na miṅwaha
ndi tshivhidzoni.” Mudzimu a ni fhaṱutshedze, muṋe wanga.
Mudzimu a ni fhaṱutshedze afha, murathu. Mudzimu a ni
fhaṱutshedze murahu afho, mufumakadzi muṱuku. “Ndi ḓo
humbela Mudzimu uri a nnyite ndi vhe wa mulalo.” Ni a ralo…
Niwa vhuhali zwa vhukuma?Ni nnḓa ha ndango? Ni a timatima?
Ni a ḓaḓa? Ni a vhilahela uri Ndi zwone kana hai? Musi ni tshi
ḓa kha Kristo, ni ḓa na fulufhelo ḽo fhelelaho, mbilu yo ḓalaho
lufuno? Ni a ḓa kha Ene ni si na nyofho na nthihi, ni tshi ri, “Ndi
a zwi ḓivha uri Ndi Khotsi anga”?
482 Huno a hu tshe na khaṱhulo, no fhira u bva kha lufu u ya
kha Vhutshilo. Ni a zwi ḓivha. Huno ni limuwa vhutshilo haṋu:
ni wa u funa, ni wa u hangwela, no dzika, ni wa mulalo, ni wa
vhulenda. Heyi mitshelo yoṱhe yaMuya i tevhela vhutshilo haṋu,
ḓuvha na ḓuvha. Huno musi ni tshi tou khakha, “Oo, nṋe-nṋe.”
Musi zwi tshi tou ḓa kha muhumbulo waṋu, “no khakha,” ni
a ṱavhanya u zwi lugisa, hu tshe zwenezwo. Ni so ngo lindela
muṅwe miniti, tshimbilani zwenezwo huno ni zwi lugise. Arali
na ralo, zwo luga, a ni naMuya wa Kristo. Ni nga vha ni musadzi
wa vhuḓi, ni nga vha ni munna wa vhuḓi, ni nga vha ni tshi
dzhiiwa zwa vhuḓi tshivhidzoni, ni nga vha ni tshi dzhiiwa zwa
vhuḓi kha vhadzulatsini, fhedzi no ya kha uho u khunyelela,
afho fhethu hune ni fulufhela Kristo lwo fhelelaho? Huno nga
hezwi, zwi ni ṋeya pfundo. “Abrahamu o tenda Mudzimu, huno
ha vhudzwa u pfi o luga. Zwenezwo Mudzimu a mu ṋeya pfundo
ḽa u rubisa, sa ṱhanziela.”
483 Zwino ni ri, “Ndi a tenda Mudzimu. Ndo ḓibula.” Fhedzi
Mudzimu o ni fha pfundo ḽa Muya Mukhethwa, murahu kha
vhutshilo haṋu, ḽa lufuno, dakalo, mitshelo yaMuya, u sumbedza
uri no tshidzwa? Arali izwo a so ngo zwi ita, zwenezwo Ha athu
u limuwa lutendo lwaṋu. Ni tshe no tou bula. Ha athu u lu
ṱanganedza, hu na tshiṅwe tshithu tsho khakheyaho. Ni a tama
uMu ṱanganedza, zwino-ha? Imisani tshanḓa tshaṋu, arali hu na
muṅwe-vho, phanḓa ha musi ri tshi rabela.
484 Mudzimu a ni fhaṱutshedze, mufumakadzi muṱuku.
Mudzimu a ni fhaṱutshedze murahu hafho, na inwi-vho.
Mudzimu a ni fhaṱutshedze. Zwo luga. Muṅwe-vho, phanḓa
ha musi ri tshi rabela? Zwo luga. Mudzimu a ni fhaṱutshedze,
murahu hafho, khaladzi. Mudzimu a ni fhaṱutshedze,
murathu. Mudzimu a ni fhaṱutshedze, murathu. Mudzimu a
ni fhaṱutshedze, murathu wanga. Ndi zwone. Zwiṅwe zwa fumi,
zwanḓa zwa fumiṱhanu zwo imela nṱha.

Zwino kha ri rabele.
485 Murena mufhaṱutshedzwa, zwiduloni zwavho, vha khou
wana aḽeṱare. I kha zwidulo zwavho, he vha dzula hone zwino,
Iwe wo amba na mbilu dzavho, uri vho “khakha.” Ndi kha
zwidulo zwavho he Iwe wa vheya lutamo mbiluni dzavho, uri
vha “ṱulutshelwe u fana na Yesu.”
486 Vha khou ṱoḓa vhutshilo havho vhu tshi shandukiswa. Vha
khou ṱoḓa u vha vha vhulenda na u ḓiṱukufhadza. Vha khou ṱoḓa
u bvuḓa na u ḓala u lindela. Vha khou ṱoḓa u konḓelela, u aṅwa.
Vha khou ṱoḓa u fana na Vhakriste, u fana na Kristo, u swika
shango ḽi tshi amba, musi vha tshi tshimbila tshiṱaraṱani, “Uyo
muthu ndi Mukriste wa vhukuma. Uyo musadzi ndi Mukriste
wa vhukuma. Oo, ndi vha u bvuḓa zwa vhukuma, vha vhulenda,
vhathu vha vhuḓi!”
487 Zwi tendele, Murena, uri vha ṱanganedze itsho tshenzhemo,
madekwana a ṋamusi. Nahone ngavhe vha sa ḓitiki nga vhukoni
ha tshivhidzo tshavho, nṱha ha u shumisana havho na tshivhidzo
tshiṅwe na tshiṅwe, dinomineisheni iṅwe na iṅwe; kana nṱha ha
zwipfi zwavho, nṱha ha khumbulelo dzavho, izwo zwa zwipfi,
tshiṅwe tshithu tsho iteaho; ngavhe vha tshi huwelela, vha tshi
amba nga dzindimi, kana zwiṅwe zwoṱhe.
488 O Mudzimu wa Lini na lini, u so ngo vha tendela vha tshi
lingedza u dzhena Ṱaḓulu nga u fulufhela, ngauri ri zwi vhona
tshifhinga tshinzhi zwi tshi kundelwa lu shonisaho. Nahone
Wo amba uri zwi ḓo kundelwa, “Hu nga vha dzindimi, dzi ḓo
ima! Hu nga vha tshiporofito, tshi ḓo fhela. Hune ha vha na
nḓivho, i ḓo fhela. Oo, hoṱhe hune ha vha na hezwi zwithu, na
dzimpho, maḓembe a phodzo, zwoṱhe zwi ḓo fhela. Ulwo lufuno
Lukhethwa ndi lwone lune lwa ḓo ima.”
489 Mudzimu, sika izwo mbiluni dzavho, nahone u vha tendele
uri uyo ndi Muya une wa bveledza mitshelo. Zwi ite zwino,
Murena, musi ro lindela Iwe, ngauri ri zwi humbela nga Dzina
ḽa Yesu. Amen.
490 [A hu na tshithu kha theiphi—Mudz.] Bola dza mulilo dzi
khou fhufha, na u vhona maivha a tshi ya phanḓa na murahu
kha tshifhaṱo, u vhona Kristo a tshi bvelela na mipfa zwanḓani
Zwawe, na kha Yawe…Oo, ni a zwi ḓivha uri iyo ndi dzudzanyo
ya mulwa na kristo? O ri, “Musi hezwi zwithu zwi tshi thoma
u itea, zwenezwo ni lavhelese nṱha, thengululo yaṋu i khou
sendela.” Ndi ngazwo ndi tshi takalela u isa phanḓa miniti
muṅwe na muṅwe une nda kona kha tshivhidzo, huno nda ita
uri ni khwaṱhe. Mukomana Neville zwi nga itea a sa dzule a
na vhoinwi. Ndi tenda Mukomana Neville uri ndi wa vhuḓi,
mudededzi waMafhungomaḓifha. A ri ḓivhi uri ndi tshini tshine
tsha ḓo vhudzula tsha dzhena kha ino phuḽuphithi, huno, musi
tshi tshi dzhena, “Nngu Dzanga dzi ḓivha Ipfi Ḽanga.” Dzulani
na iḽo Ipfi. Ni so ngo vhuya na ṱutshela iḽo Ipfi. Ni dzule Naḽo.

Ni ime no khwaṱha kha mbofholowo ye Kristo a ni vhofholola.
Ni so ngo hungwa nga dzhogo dzoṱhe dza vhupuli na zwiṅwe.
Imani no khwaṱhisa, nahone ni ime no vhofholowa. Mudzimu a
ni fhaṱutshedze. A hu na tshine ra ofha shangoni.
491 Ni dzula ni khou tekateka. Ndo vhona vhathu vha tshi ḓa
u rabelelwa, vha sunguvhela kha muduba. Tshifhinga tshi no
tevhela vha tshi vhona khuwelelo ya phodzo, vha ḓo ya kha hoyu
muduba, vha ḓo ya kha hoyumuduba. A thi vha haṱuli. Vha khou
lingedza u wana mbofholowo, fhedzi vha khou ya nga nḓila i si
yone. Ni khou ita phambanyisa, ya zwe Mudzimu a amba uri ni
si ite. Ni a vhona? Musi ni tshi ya no khwaṱhisa kha Khuluṋoni
ya tshilidzi, na tenda, u ri, “No humbela, ni ḓo ṱanganedza.”
Dzulani Nazwo. Zwi itwa nga nḓila yeneyo; hu si gidima u bva
kha vhuṅwe vhushumeli u ya kha vhuṅwe, u bva kha tshivhidzo
u ya kha tshivhidzo, u bva kha khuwelelo u ya kha khuwelelo.
492 Ngani, vha ita hedzi khuwelelo dza phodzo vhunga
tshigwada tsha maloto. Zwo tou ralo, vho ralo. Ho no vha fhethu
hune, vhathu vha vhuṱali, vha lavhelesa u mona nahone vha
ḓivhudzisa uri ndi malugana na mini. Henefho, Mudzimu izwo
zwithu ha zwi ṱoḓi. Phodzo a i tea u vha kha khuwelelo. Phodzo
i tea u itea kha tshivhidzo tsha mahayani, u shuma hoṱhe ha
hedzi mpho. Fhedzi ni so ngo ya u zwala kha idzo dzimpho. Ni
so ngo thetshelesa mpho. Arali Mudzimu a tshi khou ṱoḓa u ni
shumisa kha tshiṅwe tshithu, U ḓo zwi ita. Fhedzi, lavhelesani
kha Muṋeyi.
493 Martin Luther, o no vhuya a ri nga murahu ha musi ho
ambiwa nga dzindimi, a vhudziswa uri ndi ngani a so ngo zwi
rera, a ri, “Arali nda rera izwo, vhathu vhanga vha ḓo tevhela
mpho madzuloni a Muṋeyi.” Ndi zwone.
494 Moody, tshiṅwe tshifhinga, a tshi khou amba, huno a thoma,
musi a tshi khou rera fhasi ha ṱhuṱhuwedzo, o amba nga
dzindimi. A ri, “Mudzimu, nkhangwele kha u bula maipfi a
vhutsilu.” Zwo tou ralo. Ni a vhona?Huno vha na izwo zwithu. Ri
a tenda hezwo zwithu, fhedzi zwi tea u vheiwa vhuimoni hazwo.
Nahone a zwi tei u vheiwa sa vhuṱanzi.
495 A hu na tshithu tsho salaho kha Bivhili, sa “vhuṱanzi ha
Muya Mukhethwa,” hu tou vha na mitshelo fhedzi ya Muya.
Wanani huṅwe fhethu he Yesu a ralo. Ee, muṋe wanga. Vhuṱanzi
ha Muya Mukhethwa ndi mitshelo ya Muya waṋu. Yesu o ralo,
“Nga mitshelo yavho ni ḓo vha ḓivha.” “Huno mitshelo ya
Muya ndi lufuno, dakalo, mulalo, u konḓelela, vhuthu, mulalo,
u bvuḓa, vhulenda. Huno mitshelo ya swina ndi vhuswina,
vengo, tsinyuwo, nndwa, na zwiṅwe; iyo ndi mitshelo ya swina.”
Ngauralo, ni nga haṱula nga nḓila ine na khou tshila, he na ima
hone na Mudzimu. Arali mbilu yaṋu yoṱhe i kha lufuno na Ene,
nahone ni tshi Mu funa nahone no bvuḓa, na tshi Nae ḓuvha
na ḓuvha, ni a zwi ḓivha uri no fhira u bva lufuni u ḓa kha



VHAHEVHERU, NDIMA YA VHURATHI 2 251

Vhutshilo. Arali zwi so ngo ralo, huno ni nga iṅwe nḓila, ni khou
tou kopela Vhukriste. Ndi zwone. Zwine, vhakopeli vhoṱhe vha
ṋama vha ḓo ṱaṅwa. Izwo ri a zwi ḓivha.
496 Ngauralo, ni so ngo tshila vhutshilo ho raloho, a ni tei u ralo.
Ndi ngani ni tshi tea u ṱanganedza tshiimeleli, musi lutombo
lwoṱhe afho nṱha lwo ḓala zwivhuya na zwavhukuma? Zwo tou
ralo. I ri ni ndi dzhieMudzimu, ndi zwine nda khou ṱoḓa. Amen.
497 Zwino, hu na muṅwe o ḓaho u rabelelwa? Arali no
ralo, imisani tshanḓa tshaṋu. Ri na tshumelo ya phodzo ano
matsheloni. Ndi a kholwa zwenezwo…Hoyu mufumakadzi
hafha? Zwo luga, khaladzi, ni ḓo ralo u ḓa phanḓa? Na murathu
washu, muhulwane, hafha, iḓani zwino u itela nḓodzo.

[A hu na tshithu kha theiphi—Mudz.]
…penyela kha nṋe;
Oo, mpenyele, Murena, penyela kha nṋe,
Litsha Tshedza tshi bvaho nḓuni ya tshedza
tshi penyele kha nṋe.

498 Naa Ha wa vhuḓi? Kha ri tou kotamisa ṱhoho dzashu, nga
u dzika zwino. Huno, Penyela Kha Nṋe, hafhu. Zwino, iḓani
zwino, muṅwe na muṅwe, uri, “Penyela…” Itanu Mu losha
muyani waṋu zwino, ni a vhona, no tou dzika. Tshumelo ya
phodzo i khou ḓa. Mulaedza wo fhela. Kha ri loshe.

Litsha Tshedza tshi bvaho kha nnḓu ya tshedza
tshi penyele kha nṋe;

Oo, penyela kha nṋe, Murena, penyela kha nṋe.
Litsha Tshedza tshi bvaho nḓuni ya tshedza
tshi penyele kha nṋe.

U tou fana na Yesu, u fana na Yesu,
Oo, kha ḽifhasi ndo ṱulutshelwa u fana na Ene;
Kha lwendo lwoṱhe lwa vhutshilo u bva kha
ḽifhasi u ya Vhugalani,

Ndi khou humbela fhedzi u fana na Ene.

Ri ḓo tshimbila kha Tshedza, itsho Tshedza
tsha vhuḓi,

Iḓani hunemarotha a ṅwandowa khathutshelo
a penya;

Penya hoṱhe u mona na riṋe, masiari na
vhusiku,

Yesu, Tshedza tsha shango.

Vhoinwi vhakhethwa noṱhe vha Tshedza
vhidzelelani,

Yesu, Tshedza tsha shango,
Zwenezwo ḓilogo dza Ṱaḓulu dzi ḓo lila,
Yesu, Tshedza tsha…

Ri ṱanganedze, Murena, musi ri tshi U losha.

Ri ḓo tshimbila kha Tshedza, Tshedza tsha
vhuḓi,

Iḓani hune mashotha a ṅwando wa
khathutshelo a penya;

Penya hoṱhe u mona na riṋe masiari na
vhusiku,

Yesu Tshedza tsha shango.
499 A ni funi uho u ṱanzwiwa? Ni pfa ni wa vhuḓi? Imisani
tshanḓa tshaṋu, ni ambe. Hu na zwiṅwe zwithu nga idzo nyimbo
dza fesheni ya kale, nyimbo dza zwifhinga zwa kale, ndi khwiṋe
ndi tshi vha nadzo u fhira hedzi nyimbo ntswa dza shango dzo
dzhenaho, nahone kha zwivhidzo zwa Vhakriste. Ndi takalela
idzo dza kale, ndi a takalela.

Yesu, ntsendedze tsini na tshifhambano, (Nṋe-
nṋe!)

Hu na tshisima tsha vhuḓi,
Tsho vhofholowaho kha zwoṱhe, kudambwana
kwa phodzo,

Tshi ela tshi tshi bva kha tshisima tsha
Khaḽivari.

Kha tshifhambano, kha tshifhambano,
Oo, kha hu vhe vhugala lwa tshoṱhe;
U swika muya wanga wo ṱulutshelaho u tshi
wana

Vhuawelo seli ha mulambo.
500 Ndi nga bva kha lunako lwa shango zwo leluwa musi
idzo dzi tshi khou imbiwa. Ni nga si ralo? [Tshivhidzo tshi
ri, “Amen.”—Mudz.] Ndi zwavhuḓi hani! Zwo dzhena? Ni a
ḓivha, ndo takala uri ndo dzudzanya zwoṱhe. A no ngo ralo?
[“Amen.”] Maitele a kale o dzudznywa, kale-kale. Ndo Mu
vhudza, “Murena, a thi ṱoḓi khakhathi afho mulamboni. Ndi—
ndi khou ṱoḓa u vha na vhuṱanzi.” Ndi khou ṱoḓa u Mu ḓivha.
Ndi khou ṱoḓa u Mu ḓivha.
501 Hu na muhulu, mulonga wo vheiwaho phanḓa ha muṅwe
na muṅwe washu. Ro livha thungo yeneyo. Tshifhinga tshoṱhe
mbilu dzashu dzi tshi rwa, ri sendela tsini na tsini. Fhedzi musi
ndi tshi swika henefho, a thi ṱoḓi u zhamba sa goswi, ndi khou
ṱoḓa u ḓiputela nga nguvho ya zwivhuya Zwawe, nda dzhena
khayo, ndi tshi ḓivha hezwi, u ri, “Ndi a Mu ḓivha kha maanḓa a
mvuwo Yawe.” Uri, musi A tshi vhidzelela, ndi ḓo vuwa vhukati
ha vhafu. Nṋe-nṋe…
502 Lutendo Lwanga Lu Lavhelesa Kha Iwe, kha ri lu
imbe zwino.

Lutendo lwanga lu lavhelesa kha Iwe,
Iwe Ngwana ya Khaḽivari,

O Mutshidzi Mukhethwa.
Zwino mpfe ndi tshi rabela,
Bvisa zwivhi zwanga zwoṱhe,
Nahone u so ngo ntendela ndi tshi pambuwa
U bva kha Iwe.

503 Zwino, Mudededzi muhulu, vhunga Iwe wo ri funza kha
Ipfi Ḽau ḽa vhuḓi nga maanḓa, mbilu dzashu dzo thamuwa, nga
tshilidzi tsha u takulelwa nṱha, u ḓivha uri ro fhira u bva kha
lufu u ḓa kha Vhutshilo. Zwoṱhe ndi nga zwivhuya zwa Murena
Yesu washu, We a ri vhidza, nahone a ri ṱanzwa kha Malofha
Awe, nahone a ri ṋetshedza phanḓa ha Khuluṋoni ya Mudzimu,
ri si na mulandu, ri sa solei, ngauri O dzhia zwivhi zwashu.
A ri na tshivhi. “Mudzimu o vheya zwivhi zwashu roṱhe kha
Ene, nahone O didelwa vhutshinyi hashu.” Oo, ri Mu funa hani,
Ngwana khulu ya Mudzimu!
504 Huno ri a rabela, Khotsi, uri U ri ṋeye zwi ambiwa, ṱhaluso,
uri ri kone u vhudza vhaṅwe; uri vha Mu ḓivhe, navho-vho,
nahone vhaMu fune, ngauri U ya vha funa. Ri ṋeye tshilidzi.

Huno ri a U livhuwa, Khotsi, nga uvho vhushie ho bebwaho
hune ha kha ḓi bva u ḓa Muvhusoni wa Mudzimu. Ngavhe vha
tshi wana tshivhidzo tsha vhuḓi tsha hayani huṅwe fhethu, huno
vha U shumele henefho u swika lufu lu tshi vha vhofholola kha
uno muvhili wa kale wo ḓalaho maṱungu na u reṅwa, nahone ndi
vha kumedze phanḓa Hawe, vha si na mulandu, vha sa solei, kha
tshikhathi tshi ḓaho, na Vhutshilo Vhu Sa Fheli. Ngauri ri zwi
humbela nga Dzina Ḽawe. Amen. 

ṋewa nga Tshiisimane nga madekwana a Swondaha, Khubvumedzi 8, 1957,
Thaberenakeḽeni ya Branham kha ḽa Jeffersonville, Indiana, U.S.A., wo dzhiwa
kha rekhodo ya theiphi ya maginete huno wa ganḓiswa u songo pfufhifhadzwa
nga Tshiisimane. Heyi ṱhalutshedzo ya Tshivenḓa yo ganḓiswa huno ya
phaḓaladzwa nga vha Voice Of God Recordings.

Nḓivhadzo ya nzivhanyedziso

Pfanelo dzoṱhe dzo londolwa. Heyi bugu i nga ḓi ganḓiswa 
nga tshiganḓisi tsha hayani u itela u shumiswa nga muthu 
ene muṋe kana uri i anḓadziwe, hu si na mbadelo, sa 
tshishumiswa tsha u phaḓaladza Mafhungo-maḓifha a Yesu 
Kristo. Heyi bugu i nga si kone u rengisiwa, u bveledzwa 
hafhu nga maanḓesa, ya poselwa kha website, ya vhulungiwa 
kha sisteme ya u wana mafhungo, ya ṱalutshedzelwa kha 
dziṅwe nyambo, kana ya shumiswa kha u ṱuṱuwedza u 
humbela tshelede hu si na thendelo yo ṅwaliwaho zwi khagala 
nga Voice Of God Recordings®.

U itela u ḓivha zwinzhi kana u itela zwiṅwe zwishumiswa zwi 
wanalaho, kha vha kwame:

Voice Of God Recordings
P.O. Box 950, Jeffersonville, Indiana 47131 U.S.A.

www.branham.org


